
Սևանա լճի պահպանության փորձագիտական
հանձնաժողով


	2022թ. և շարունակական

	«Սևան» ազգային պարկ» ՊՈԱԿ
ՀՀ կառավարության 2011 թվականի ապրիլի 28-ի N 527-Ն, 2012 թվականի հունիսի 07-ի N 752-Ն, 2015 թվականի հոկտեմբերի 01-ի N1122-Ն որոշումներով «Սևան» ազգային պարկի տարածքում ստեղծված 8 հանրային լողափերից կահավորված (պառկելաթախտեր, հովանոցներ, զուգարաններ, խաղահրապարակներ, ավտոկայանատեղիներ, հանդերձարաններ, նստարաններ, բուժկետ, փրկարարական կետ) և գործում են միայն №1, №2, №3 հանրային լողափերը, իսկ չկահավորված՝ №4, №5, №6, №7 և №8 հանրային լողափերը։ «Սևան» ազգային պարկի և «Պրոյեկտ Ինտեր Ինվեստ» ՍՊԸ-ի միջև 2021 թվականի մարտի 22-ին կնքվել է №1, №2 և №3 հանրային լողափերի բարեկարգման, կահավարման և սպասարկման պայմանագիր (№ ՇՄՆ-ՍԱՊ-ԼՍԿ-21/01) 3 տարի ժամկետով (1 լողափի համար տարեկան 500000 դրամ վճար)։ Գործընթացի շրջանակներում հանրային լողափերը բարեկարգվել են, կահավորվել, լրացուցիչ տեղադրվել են շվաքարաններ, պատշաճ կերպով կազմակերպվել է աղբահանության աշխատանքները և լողափերը հարմարեցվել են նաև հաշմանդամություն ունեցող անձանց կարիքներին։

2022 թվականի հունիսի 9-ին Սևան ազգային պարկի հանրային №4, №5, №6, №7 և №8 լողափերը մրցութային կարգով երրորդ անձանց պատվիրակելու համար տեղի է ունեցել հանրային լողափերի բարեկարգման, կահավորման և սպասարկման տրամադրման մրցույթ: Մրցույթին ներկայացվել է 6 հայտ` №5 լողափի համար երեք հայտ՝ հաղթող է ճանաչվել Իլոնա Հարությունյանը, № 6 լողափի համար երկու հայտ (հաղթող չի ճանաչվել)։ №4 և №7 լողափերի համար հայտեր չեն ներկայացվել։ №8 լողափի համար ներկայացվել է մեկ հայտ՝ Վրեժ-Տոնի Հարությունյան, ով հանթող է ճանաչվել։

2022 թվականի հուլիսի 17-ին Սևան ազգային պարկի հանրային №4, №6 և №7 լողափերի բարեկարգման, կահավորման և սպասարկման տրամադրելու նպատակով կայացել է նոր մրցույթ։
Ներկայացվել է միայն մեկ հայտ՝ N6 հանրային լողափի համար «Գոլդեն Լիոն» ՍՊԸ, ով ներկայացված ծրագրի քննարկման արդյունքում հաղթող է ճանաչվել։

2022 թվականի դեկտեմբերի 26-ին Սևան ազգային պարկ» ՊՈԱԿ-ի և Վրեժ-Տոնի Հարությունյանի միջև կնքվել է համաձայնագիր, որով կողմերի համաձայնությամբ դադարեցվել է 2022 թվականի հունիսի 14-ին կնքված №8 հանրային լողափի բարեկարգման, կահավարման և սպասարկման №2022/02 պայմանագիրը:
№4, №7 և №8 լողափերի համար նախատեսվում է մրցույթն անցկացնել 2023 թվականի փետրվար ամսին:
Առողջապահության նախարարության կողմից իրականացվել է «Սևանա լճի ափամերձ հանգստի և լողի (ռեկրեացիոն) գոտիների հատվածներում` լճի ջրի, ծորակների խմելու ջրի և հողի որակի հետազոտությունների մոնիթորինգի իրականացման 2022 թվականի ծրագիրը», որի շրջանակներում կատարվել է Սևանա լճի ռեկրեացիոն գոտիների հատվածներում լճի ջրի 190 նմուշի մանրէաբանական, 19 նմուշի մակաբուծաբանական հետազոտություններ, որոնց արդյունքում վերոգրյալ նմուշներում ՀՀ առողջապահության նախարարի 2018 թվականի ապրիլի 05-ի N 09-Ն հրամանով հաստատված «Ռեկրեացիոն նպատակով ջրօգտագործման վայրերում մակերևութային ջրային ռեսուրսների ջրի որակին ներկայացվող հիգիենիկ պահանջներ» N2.1.5.001-18 սանիտարական կանոնների և նորմերի պահանջներից շեղումներ չեն արձանագրվել և 221 նմուշի քիմիական հետազոտություններ, որոնց արդյունքում 20 նմուշում արձանագրվել են շեղումներ:
Փրկարար ծառայություն
Փրկարար ծառայության մարզային ստորաբաժանման ծառայողներն ամառային լողասեզոնի ժամանակահատվածում` հուլիսի 9-ից մինչև սեպտեմբերի 1-ը և սեպտեմբեր ամսվա հանգստյան օրերին, իրականացրել են ուժեղացված ռեժիմով ջրափրկարարական հերթապահություն՝ «Սևան» ազգային պարկի ռեկրեացիոն գոտու N 1, 2, 3, հանրային լողափերի տարածքներում` հանգստացողների անվտանգությունն ապահովելու նպատակով:

	
	
	2) «Սևան» ազգային պարկ» պետական ոչ առևտրային կազմակերպության կարողությունների զարգացում (մասնավորապես՝ տարեկան անտառպլանավորման, հատատեղերի հատկացման տեղորոշման),

մասնագիտական ունակությունների կատարելագործում

	Շրջակա միջավայրի նախարարություն

	Շրջակա միջավայրի նախարարություն


	2022 թ. շարունակական
	«Սևան» ազգային պարկ» ՊՈԱԿ

«Սևան» ազգային պարկ» ՊՈԱԿ-ի տնօրենի 2022թ. ապրիլի 15-ի №19-743 հանձնարարականով պարկի մասնաճյուղերի անտառածածկ տարածքներում՝ սանիտարական վիճակի բարելավման նպատակով 2022 թվականի ապրիլի 15-ից մինչև մայիսի 31-ը իրականացվել են ձյունակոտոր, քամատապալ, ցցաչոր և հիվանդություններով վարակված ծառերի համարակալման և հաշվեգնահատման աշխատանքներ։

«Սևան» ազգային պարկ» ՊՈԱԿ-ի տնօրենի 2022թ. օգոստոսի 22-ի №392-Լ հրամանի համաձայն՝ Սևան» ազգային պարկի անտառային տարածքներում անտառպաթոլոգիական ուսումնասիրություններ կատարելու և սանիտարական հատումներ նախատեսելու նպատակով ստեղծվել է աշխատանքային խումբ, որի կողմից իրականացվել են անտառպաթոլոգիական հետազոտություններ: Ուսումնասիրություններ են կատարվել չորացած, ցցաչոր, քամապատալ, ձյունակոտոր, հիվանդություններով վարակված, ռեկրեացիոն գոտում հասուն և գերհասուն ծառերի առկայության և դրանց՝ մասնաճյուղերի կողմից ներկայացված հաշվեգնահատման ցուցակների համապատասխանության վերաբերյալ: Ուսումնասիրության արդյունքները աշխատանքային խմբի եզրակացությամբ ներկայացվել են շրջակա միջավայրի նախարարություն:

«Սևան» ազգային պարկի անտառային հատվածների ինտենսիվորեն չորացող սոճուտներում համատեղ ուսումնասիրություններ են կատարվել նաև ԳԱԱ կենդանաբանության և հիդրոէկոլոգիայի գիտական կենտրոնի միջատաբանության լաբորատորիայի աշխատակիցների հետ, ինչի արդյունքում «Սևան» ազգային պարկի անտառածածկ տարածքներում հայտնաբերվել են հիվանդության օջախներ՝ պայմանավորված սոճու երկարաբեղիկ բզեզի, երկու տեսակի կեղևակեր միջատների (Acanthocinus aedilis և rusticus) և մրջնաբզեզի (Thanasimus spp) առկայությամբ:

2022 թվականի հոկտեմբերի 27-28-ը ներառյալ և 2022 թվականի հոկտեմբերի 31-ից մինչև նոյեմբերի 4-ը ներառյալ շրջակա միջավայրի նախարարության գլխավոր քարտուղարի 21.10.2022թ. №862-Ա, «Հիդրօդերևութաբանության և մոնիթորինգի կենտրոն» ՊՈԱԿ-ի տնօրենի 25.10.2022թ. №1308-Ա և «Հայանտառ» ՊՈԱԿ-ի տնօրենի 26.10.2022թ. №1691-Ա հրամաններով ստեղծված աշխատանքային խմբի կողմից կատարվել են ուսումնասիրություններ «Սևան ազգային պարկ ՊՈԱԿ-ի մասնաճյուղերի անտառածածկ տարածքներում ձյունակոտոր, քամատապալ, ցցաչոր, հիվանդություններով վարակված ծառերի հատումներ իրականացնելու և սանիտարական վիճակի բարելավման նպատակով: Արդյունքում շրջակա միջավայրի նախարարի տեղակալի 18.11.2022թ. №Ն/16.11/9436 և «Սևան ազգային պարկ ՊՈԱԿ-ի տնօրենի պ/կ-ի 2022թ. նոյեմբերի 21-ի №19-2891  հանձնարարականների հիման վրա իրականացվել են սանիտարական հատման աշխատանքները։

	
	
	3) Սևանա լճի առափնյա տարածքում գտնվող շուրջ 2400 հանգստի, սննդի (300 մշտական գործող) օբյեկտների կոյուղու և կենցաղային հոսքաջրերի կենսաբանական մաքրման կայանների կառուցում և շահագործում:
	Օբյեկտները շահագործող տնտեսավարողներ
	Շրջակա միջավայրի նախարարություն
	2022 թ.

շարունակական
	«Սևան» ազգային պարկ» ՊՈԱԿ
«Սևան» ազգային պարկ» ՊՈԱԿ-ը պարբերաբար ծանուցում է տարածքի բոլոր տնտեսվարող սուբյեկտներին` ՀՀ կառավարության 18.12.2008թ.-ի N1563-Ն որոշման և հողօգտագործման պայամանգրերի պահանջներին համապատասխան կեղտաջրերի մաքրման կայաների տեղադրման անհրաժեշտության վերաբերյալ: Պարկի տարածքում տնտեսվարող 14 սուբյեկտերի կողմից տեղադրվել են 21 մաքրման կայաներ: Ներկայումս Շրջակա միջավայրի վրա ազդեցության փորձաքննության փուլում է գտնվում «Հարսնաքար» ՍՊԸ-ի տարածքում մաքրման կայանի տեղադրման նախագիծը:

Գեղարքունիքի մարզի երեք խոշոր համայնքներում՝ Գավառ, Վարդենիս և Մարտունի, տեղադրված են կեղտաջրերի մաքրման մեխանիկական կայաններ, որոնք անհրաժեշտ է վերազինել կենսաբանական մաքրման բաղադրիչով:

	1.2
	Սևանա լճի մասին օրենսդրության վերլուծություն
	Գործող օրենսդրության
վերլուծություն՝ ներկա իրավիճակի վերլուծության և գնահատման, գիտական հիմնավորումների և վերլուծությունների թարմացման, կլիմայի փոփոխության նկատմամբ էկոհամակարգի խոցելիության վերլուծության և գնահատման, բացասական սցենարների նկատմամբ կանխարգելիչ միջոցառումների և առաջարկությունների ներկայացման վերաբերյալ տեխնիկական առաջադրանքի

կազմում
	Շրջակա միջավայրի նախարարություն

	Տարածքային կառավարման և զարգացման նախարարություն
Էկոնոմիկայի նախարարություն
Գիտությունների ազգային ակադեմիա (համաձայնությամբ)
	2022 թ.
	Շրջակա միջավայրի նախարարություն

2022 թվականի նոյեմբերի 3-ին ընդունվել է «Ջրային ռեսուրսների ոլորտում կլիմայի փոփոխության հարմարվողականության 2022-2026 թվականների ծրագիրը հաստատելու մասին» Կառավարության N1692-Ն որոշումը, որի 2022-2026թթ. միջոցառումների շարքում ներառված է «Սևանա լճի օրենսդրական կարգավորումների վերանայում՝ կլիմայի փոփոխության համատեքստում լճի էկոհամակարգի պահպանման և վերականգնման նպատակով» միջոցառում, Սևանի ՋԿՏ-ի և Արարատյան դաշտի համար հիդրո​երկրաբանական և հիդրոլոգիական մոդելների մշակում և ներդրում՝ կլիմայի փոփոխության ներքո ջրային ռեսուրսների խոցելիության գնահատման նպատակով։ 2022 թվականի դեկտեմբերի 8-ին ընդունվել է «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» Կառավարության N 1912-Ն որոշումը։

	2. Սևանա լճի ջրհավաք ավազանի բնապահպանական և բնօգտագործման գործառույթների կատարելագործման միջոցառումներ

	2.1
	Սևանա լճի և նրա ջրհավաք ավազանի գետերի ջրերի մոնիթորինգի իրականացում

	1) Սևանա լճի և նրա ջրհավաք ավազանի գետերի ջրերի աղտոտվածության մոնիթորինգի իրականացում, միջոցառումների մշակում

	Շրջակա միջավայրի նախարարություն
	Գիտությունների ազգային ակադեմիա,

(համաձայնությամբ)

Գեղարքունիքի մարզպետարան 

	2022 թ. և շարու նակական
	Շրջակա միջավայրի նախարարություն
Սևանա լճի ջրի որակի մոնիթորինգն (Որոշման հավելվածի 2.1 կետ) իրականացվել է հունվար-դեկտեմբեր ամիսներին՝ Գերմանիայի Շրջակա միջավայրի Հելմհոլցի կենտրոնի, ՀՀ ԳԱԱ Կենդանաբանության և հիդրոէկոլոգիայի գիտական կենտրոնի և ՀՀ ԳԱԱ Էկոլոգանոոսֆերայի հետազոտությունների կենտրոն հետ համատեղ իրականացվող SEVAMOD2 ծրագրի շրջանակներում, լճի երկու դիտակետի տարբեր խորություններում՝ մակերևույթից մինչև հատակամերձ (Մեծ Սևանի համար՝ 5, 10, 20, 25, 30մ խորություններից, Փոքր Սևանի համար նաև՝ 55, 70, 80մ խորություններից): Յուրաքանչյուր ամիս հետազոտվել է ջրի 14 նմուշ:
2022 թվականի մայիս, օգոստոս և հոկտեմբեր ամիսներին իրականացվել է Սևանա լճի ջրի որակի մոնիթորինգ՝ ամբողջ ծավալով՝ ըստ խորության և տարածության, 17 դիտակետում: Ջրի նմուշները վերցվել են ափամերձ և կենտրոնական կտրվածքների տարբեր խորության ջրային շերտերից: Ջրի նմուշներում դիտարկվել են ջրի որակի բնութագրական 45 ֆիզիկաքիմիական ցուցանիշ՝ հիմնական անիոններ և կատիոններ, սնուցող նյութեր և ծանր մետաղներ:

Սևանա լիճ թափվող գետերի հիդրոքիմիական մոնիթորինգն իրականացվել է Սևանի ջրավազանային կառավարման տարածքի 10 գետերի (Ձկնագետ, Մասրիկ, Սոթք, Կարճաղբյուր, Վարդենիս, Մարտունի, Արգիճի, Ծակքար, Շողվագ, Գավառագետ) 17 և Արփա-Սևան թունելի 1 մոնիթորինգային դիտակետում:

Նշված գետերի գետաբերանների 10 և Արփա-Սևան թունելի 1 դիտակետերում նմուշառումներն իրականացվել են փետրվարից դեկտեմբեր ժամանակահատվածում բոլոր ամիսներին, իսկ ակունքների 6 դիտակետում՝ մայիս, հուլիս, օգոստոս, սեպտեմբեր, հոկտեմբեր և նոյեմբեր ամիսներին։

Սահմանային աղտոտվածության ռիսկերի հսկման նպատակով Սևանա լիճ թափվող և հիմնական մոնիթորինգի դիտացանցում չընդգրկված 5 գետերում՝ Արտանիշ, Փամբակ, Դարանակ, Շիշկերտ և Արծվանիստ, իրականացվել է ջրի որակի հետազոտական մոնիթորինգ: Ծափաթաղ և Ջիլ գետերում ջրի որակի հետազոտական մոնիթորինգ չի իրականացվել ջրի թույլ հոսքի կամ բացակայության պատճառով։

Դարանակ և Արծվանիստ գետերի գետաբերանների հատվածում ջրի որակի հետազոտական մոնիթորինգն իրականացվել է ապրիլից հուլիս ամիսներին, մնացած ամիսներին ջրի թույլ հոսքի կամ բացակայության պատճառով նմուշառում չի իրականացվել։

Փամբակ և Շիշկերտ գետերի գետաբերանների հատվածում ջրի որակի հետազոտական մոնիթորինգն իրականացվել է ապրիլից հունիս ամիսներին, մնացած ամիսներին ջրի թույլ հոսքի կամ բացակայության պատճառով նմուշառում չի իրականացվել։

Արտանիշ գետի գետաբերանի հատվածում ջրի որակի հետազոտական մոնիթորինգն իրականացվել է ապրիլ և մայիս ամիսներին, մնացած ամիսներին ջրի թույլ հոսքի կամ բացակայության պատճառով նմուշառում չի իրականացվել։

Շիշկերտ և Արծվանիստ գետերի գետաբերաններում ջրի որակի հետազոտական մոնիթորինգն իրականացվել է միայն ապրիլ, մայիս և հունիս ամիսներին։ Մնացած ամիսներին ջրի թույլ հոսքի կամ բացակայության պատճառով նշված գետերի գետաբերանների հատվածում մոնիթորինգ չի իրականացվել։ Համաձայն մինչ այժմ իրականցված դիտարկումների արդյունքների, թվարկված գետերում ջրի որակի հետազոտված ցուցանիշների բարձր պարունակություններ չեն հայտնաբերվել:

Օգոստոսին ջրի որակի հետազոտական մոնիթորինգն իրականացվել է Արծվանիստ, Փամբակ, Ջիլ և Արտանիշ գետերի վերին հոսանքների հատվածներում։

Ջրի նմուշներում դիտարկվել են ջրի որակի բնութագրական 30-40 ֆիզիկաքիմիական ցուցանիշ՝ հիմնական անիոններ և կատիոններ, սնուցող նյութեր և ծանր մետաղներ:

ԳԱԱ

2022 թվականին իրականացվել են Սևանա լճի հիդրոէկոլոգիական հետազոտություններ։ Հետազոտությունները կատարվել են Սևանա լճի լճախորշերում, որտեղ գրանցվել են լճի ջրի «ծաղկման» առավել ինտենսիվ երևույթներ։ Կատարվել են լճի ջրի «ծաղկմանը» նպաստող հիդրոքիմիական, հիդրոֆիզիկական գործոնների, կենսացենոզի ավտոտրոֆ օղակի տեսակային կազմի որոշում, քանակական ցուցանիշների գնահատում, զարգացման օրինաչափությունների բացահայտում։ Գնահատվել են լճի ջրի գենաթունային հատկությունները «ծաղկումից» առաջ և հետո, ինչպես նաև «ծաղկման» ընթացքում։ 
2022 թվականի հունիսին նմուշառում է իրականացվել մոնիթորինգային՝ Մեծ Սևանի (Լիճք) և Փոքր Սևանի (Նորաշեն և Լճաշեն) երեք դիտակետերից։ Նմուշների վիզուալ գնահատումը ցույց է տվել, որ լճի ջրում բացակայում են ջրիմուռների «ծաղկման» հատկանիշներ։ Մանրադիտակային ուսումնասիրությունների արդյունքում պարզվել էր, որ Լիճք դիտակետում դոմինանտում են կապտականաչ ջրիմուռները -34%, Փոքր Սևանի դիատկետերում գերակայում են կանաչ ջրիմուռները, կազմելով համակեցության թվաքանակի 66%-ը՝ Նորաշեն դիտակետում և 78%-ը՝ Լճաշեն դիտակետում։

2022 թվականի հուլիսին ընտրված բոլոր դիտակետերում գերակա դիրք են զբաղեցրել ցիանոբակտերիաները, որոնց քանակական զարգացումը խոսում էր լճում սկսվող «ծաղկման» մասին։

Սևանա լճի ավազանում գետերի էկոլոգիական վիճակի գնահատման նպատակով համադրվել են կենսաբացահայտման, կենսաքիմիական և էկոտոքսիկոլոգիական մեթոդները։ Կենսաբացահայտման մեթոդները, որպես արձագանք արտաքին ազդակներին, գնահատում են ջրային օրգանիզմների, այս դեպքում հատակային մակրոանողնաշարների, քանակական և որակական ցուցանիշների փոփոխությունները, իսկ էկոտոքսիկոլոգիական և կենսաքիմիական մեթոդները հիմնվում են օրգանիզմների ներքին արձագանքման մեխանիզմների ուսումնասիրությունների վրա: Կենսաբացահայտման մեթոդի կիրառման արդյունքում գարուն-ամառ ժամանակահատվածում բազմազանության առավել ցածր ցուցանիշներ են գրանցվել Գավառագետի և Լիճք գետի ստորին հոսանքներում, ինչը վկայում է նշված գետերի էկոլոգիական շատ վատ վիճակի մասին։ Ոչ լավ վիճակ է նաև Ձկնագետի, Վարդենիսի, Կարճաղբյուրի ստորին հոսանքներում և Գավառագետի միջին հոսանքում։ Սա հաստատում է այն օրինաչափությունը, որ գետերի գետաբերանները կրում են ամբողջ ավազանի հանրագումարային ազդեցությունը, և գետերի ինքնամաքրման կարողությունը հաճախ չի բավարարում այդ ազդեցությունները չեզոքացնելուն: Արգիճի գետի էկոլոգիական վիճակը շատ լավ է, գետի ստորին և միջին հոսանքներում գրանցվել է ամենաբարձր բազմազանությունը: Ձկնագետում, որն ունի անձրևային և հալոցքային սնուցում, ամռանը ջրի ջերմաստիճանի բարձրացումը նպաստել է բազմազանության ավելացմանը, գետի էկոլոգիական վիճակի բարելավմանը:

Հետազոտվել է Սևանա լճի աղտոտված տարածքներում հիդրոբիոնտների վիճակը կենսաքիմիական բիոմարկերների օգնությամբ: Նման հետազոտությունները Սևանա լճի համար չունեն նախադեպը և գիտական մեծ հետաքրքրություն են ներկայացնում: Հակաօքսիդանտային ֆերմենտների (գլուտաթիոն-S-տրանսֆերազի և գլուտաթիոն ռեդուկտազի) բարձր ակտիվություն է գրանցվել Մասրիկ և Գավառագետ գետերի առավել աղտոտված հատվածներից վերցրած փորձանմուշներում։ Վերոհիշյալ երևույթը գրանցվում է լիպիդների գերօքսիդացման ուժեղացման դեպքում։ Տվյալ ֆերմենտների ինդուկցիան հանդիսանում է կարևոր պաշտպանիչ մեխանիզմ, որը կանխում է մարդածին աղտոտման հետևանքով առաջացած օքսիդատիվ սթրեսի զարգացումը։

Գեղարքունիքի մարզպետարան

ՀՀ Գեղարքունիքի մարզպետարանի աշխատակիցների աջակցությամբ՝ ՀՀ միջուկային անվտանգության կարգավորման կոմիտեի աշխատակիցների կողմից, 2022 թվականի մայիս ամսին, Սևանա լիճը սնող  հիմնական գետերի վերին և ստորին հոսանքներում կատարվել է ջրերի նմուշառում՝ ռադիոակտիվ աղտոտվածության մոնիթորինգ իրականացնելու նպատակով:

	
	
	2) Սևանա լճում և նրա ջրհավաք ավազանում հիդրոկենսաբանական և հիդրոօդերևութաբանական մոնիթորինգի իրականացում
	Շրջակա միջավայրի նախարարություն
	Գիտությունների ազգային ակադեմիա,

(համաձայնությամբ)

Գեղարքունիքի մարզպետարան 
	2022 թ. և շարու նակական
	2022 թվականի ընթացքում Սևանա լճում և նրա ջրահավաք ավազանում կատարվել են լճի ջրի մակարդակի, ջերմաստիճանի, թափանցելիության, սառցային երևույթների և գոլորշացման դիտարկումներ, գետերով, Արփա-Սևան ջրատար թունելով Սևանա լիճ մուտք գործած և Հրազդան ՀԷԿ-ի ուղղաթեք ջրանցքով ոռոգման նպատակով լճից բաց թողնված ջրաքանակների հաշվառում։ Ստացված տեղեկատվությունն՝ Սևանա լճի ջրային հաշվեկշիռը ամսական կտրվածքով և Սևանա լճի մակարդակը ամենօրյա կտրվածքով հաղորդվել է շահագրգիռ կազմակերպություններին։

2022 թվականի մարտի 25-ին կազմվել է և պետական կառավարման մարմիներին, մարզպետարաններին և այլ շահառու կազմակերպություններին տրամադրվել է Սևանա լճի 2022 թվականի առավելագույն մակարդակի և 2022 թվականի դեկտեմբերի 31-ի մակարդակի կանխատեսումները, ինչպես նաև գարնանային վարարումների ընթացքում Սևանա լիճ գետային ներհոսքի կանխատեսումը: 2022 թվականի հուլիս ամսին թողարկվել է Սևանա լճի մակարդակի դեկտեմբերի 31-ի համար թողարկված կանխատեսման ճշգրտումը։
Իրականացվել է հիդրոօդերևութաբանական տեղեկատվությամբ ապահովում պետական կառավարման և տեղական ինքնակառավարման մարմիներին, ինչպես նաև այլ շահագրգիռ կազմակերպություններին:

Ջրակենսաբանական հետազոտություններ

Հետազոտությունները կատարվել են Սևանա լճի լճախորշերում, որտեղ գրանցվել են լճի ջրի «ծաղկման» առավել ինտենսիվ երևույթներ։ Կատարվել են լճի ջրերի «ծաղկմանը» նպաստող հիդրոքիմիական, հիդրոֆիզիկական գործոնների, կենսացենոզի ավտոտրոֆ օղակի տեսակային կազմի որոշում, քանակական ցուցանիշների գնահատում, զարգացման օրինաչափությունների բացահայտում։ Գնահատվել են լճի ջրի գենաթունային հատկությունները «ծաղկումից» առաջ և հետո, ինչպես նաև «ծաղկման» ընթացքում։ Միջավայրից միկրոօրգանիզմների, ցիանոբակտերիաների կլանման և հեռացման նպատակով մշակվել է թիրախային սորբենտ (ակտիվացված ցեոլիտ) և գնահատվել է դրա արդյունավետությունը: 2022 թվականի հունիսին մոնիթորինգային նմուշառում է իրականացվել՝ Մեծ Սևանի (Լիճք) և Փոքր Սևանի (Նորաշեն և Լճաշեն) երեք դիտակետերից։ Նմուշների վիզուալ գնահատումը ցույց է տվել, որ լճի ջրում բացակայում են ջրիմուռների «ծաղկման» հատկանիշներ։ Մանրադիտակային ուսումնասիրությունների արդյունքում պարզվել էր, որ Լիճք դիտակետում դոմինանտում են կապտականաչ ջրիմուռները-34%, Փոքր Սևանի դիատկետերում գերակայում են կանաչ ջրիմուռները, կազմելով համակեցության թվաքանակի 66%-ը՝ Նորաշեն դիտակետում և 78%-ը՝ Լճաշեն դիտակետում։ Հունիսին ֆիտոպլանկտոնի կազմում մեծ է եղել՝ Cyanophyta (կապտականաչ), Bacillariophyta (դիատոմային), Chlorophyta (կանաչ) և Euglenophyta (էվգլենային) խմբերին պատկանող ջրիմուռների դերը։ Հետազոտված դիտակետերում կապտականաչների կազմի մեջ չեն հայտնաբերվել Dolichospermum ցեղի էվտրոֆացման ինդիկատոր հանդիսացող տեսակները, Լճաշեն դիտակետում հայտնաբերվել են Anabaena sp. տեսակի ակինետները (128000բջ/լ), որոնք բարենպաստ պայմաններում արագ զարգանում են և առաջ են բերում ջրի «ծաղկում»։ Դոմինանտել են Oscillatoria ցեղին պատկանող տեսակները, որոնց թվաքանակը տարբեր դիտակետերում տատանվել էր 160000-400000 բջ/լ։ Կանաչ ջրիմուռների բարձր ցուցանիշները պայմանավորված են եղել Binuclearia lauterbornii (β- մեզոսապրոբ) տեսակի քանակական զարգացումով։ 2022թ․ հուլիսին ընտրված բոլոր դիտակետերում գերակա դիրք են զբաղեցրել ցիանոբակտերիաները, որոնց քանակական զարգացումը խոսում էր լճում սկսվող «ծաղկման» մասին։ Առավելագույն քանակական զարգացումը ցիանոբակտերիաների 1 972 000բջ/լ և 7,48 գ/մ3, նկատվել էր Նորաշեն դիտակետում, ինչը պայմանավորված էր Dolichospermum/Anabaena flos-aquae և Anabaena spiroides տոքսիկ տեսակների զարգացումով: Հարկ է նշել, որ Լիճք դիտակետում նկատվել էր ցիանոբակտերիաների լայն կենսաբազմազանություն (համակեցության թվաքանակի 83%), հանդիպել են` Aphanothece stagnina, Aphanothece clathrata, Lyngbia limnetica, Gloethece linearis, Gomphosphaeria lacustris, և տոքսիկ տեսակներ՝ Anabaena flos-aquae, Anabaena circinales, Microcystis aeruginosa. Դոմինանտել է Anabaena circinales տեսակը, կազմելով 480000 բջ/լ և 4գ/մ3, թվաքանակի և կենսազագվածի ցուցանիշներով: Լճաշեն դիտակետում դոմինանտել է Anabaena f-a տեսակը, առաջացնելով թույլ ծաղկում (1120000բջ/լ և 4 գ/մ3): Հունիս ամսին թվաքանակի և կենսազանգվածի ցուցանիշները բարձր են եղել Լիճքի դիտակետում՝ պայմանավորված կապտականաչների զարգացումով, հուլիսին ֆիտոպլանկտոնի քանակական առավելագույն ցուցանիշը դիտվել էր Նորաշեն դիտակետում, որտեղ ըստ թվաքանակի և կենսազագվածի գերակա դիրք են ունեցել կապտականաչները: Մի քանի օր անց նմուշառում է իրականացվել Սևանա լճի մոնիթորինգային խորքային հատվածներից՝ Մեծ Սևանի 22 կայանից և Փոքր Սևանի 4–րդ կայանից, որոնցում արդեն ակնառու էր ջրիմուռների «ծաղկումը»: Ծաղկման ինտենսիվությունը առավել մեծ էր Մեծ Սևանում, որտեղ ցիանոբակտերիա Anabaena f-a կազմում էր 27624000 բջ/լ, իսկ Փոքր Սևանում- 9436000 բջ/լ, ինչը մոտ 3 անգամ փոքր էր Մեծ Սևանի ցուցանիշներից: Համեմատելով 2022թ. հունիս-հուլիս ամիսներին ֆիտոպլանկտոնի զարգացումը տարբեր ափամերձ դիտակետերում, ըստ կենսազանգվածի ցուցանիշի (գ/մ3) կարելի է փաստել, որ եթե բարձր կենսազանգված հունիսին դիտվել էր Լիճք դիտակետում, ապա հուլիսին բարձր ցուցանիշները եղել են Նորաշեն և Լճաշեն դիտակետերում։ Կատարվել է գենոտոքսիկության և կլաստոգենության մակարդակների բիոթեստավորում Tradescanrtia (clon 02) բույսի կիրառմամբ, օգտագործելով առէջաթելերի մազիկների թեստ-համակարգը (Տրադ-ԱԹՄ) և միկրոկորիզային թեստը (Տրադ-ՄԿ): Փորձանմուշներն ընտրվել են այն տեղամասերից, որտեղ առավել հաճախ են դիտվում «ծաղկման» երևույթները: Լճի «ծաղկած» տեղամասերում գրանցվել է ռեցեսիվ մուտացիաների ամենաբարձր հաճախականություն։ «Ծաղկման շրջանում (հուլիս) ջրի նմուշը տարբերվել է ոչ միայն կետային մուտացիաների (գենոտոքսիկ ազդեցություն, գերազանցելով ստուգիչին 3 անգամ) բարձր մակարդակով, անկենսունակ մազիկների քանակով (տերատոգեն ազդեցություն, գերազանցելով ստուգիչին 16 անգամ), այլև միկրոկորիզների քանակով տետրադներում և միկրոկորիզներ պարունակող տետրադների տոկոսով (կլաստոգեն էֆեկտներ, գերազանցելով ստուգիչին 2,5 անգամ): «Ծաղկման» շրջանից հետո (հոկտեմբեր) նկատվել է գենետիկական ազդեցության մակարդակի զգալի անկում, համեմատած «ծաղկման» շրջանի (հուլիս) նմուշի հետ:  Ջրիմուռներից լճի ջուրը մաքրելու նպատակային ցեոլիտների ընտրություն և մշակում։ Ջրիմուռներից լճի ջուրը մաքրելու նպատակով կատարվել է ցեոլիտների ընտրություն։ Ցեոլիտային ապարներում հիմնական և կարևոր միներալը կլինոպտիլոլիտն է, որը մտնում է ապարի թեթև ֆրակցիայի մեջ, կազմելով վերջինիս մինչև 85%–ը: Փորձերի համար օգտագործվել են Նոր Կողբ տեղամասի ցեոլիտները, որում առկա կլինոպտիլոլիտ միներալի պարունակությունը տատանվում է 65-87%-ի սահմաններում, իսկ հարստացումից հետո ստացվել են մինչև 87-90% կլինոպտիլոլիտ պարունակող նմուշներ: Ցեոլիտային սորբենտների ստացման առաջին քայլը եղել է ցեոլիտային ապարների մանրացումը։ Կատարվել է կոպիտ՝ 1-5մմ, և նուրբ՝ 0-200 միկրոնի, մանրացում։ Մանրացված նմուշներում մագնիսական բաժանման օգնությամբ հեռացվել են մագնիսային հատկություն ունեցող բոլոր միացությունները, սեդիմենտացիոն ճանապարհով ստացվել են երեք նմուշներ, որոնք ըստ հատիկայնության բաժանել ենք երեք խմբի․ 0–50միկրոն, 0-100 միկրոն, 0-200 միկրոն։ Ստացված ցեոլիտային նմուշները ենթարկվել են ակտիվացման՝ մակերեսային լիցքերի փոփոխման նպատակով: Ցեոլիտային նմուշների մոդիֆիկացիան իրականացվել է կատիոնիտային և անիոնիտային տիպի մակերեսային ակտիվ միացությունների միջոցով: Ստացված նմուշների օգնությամբ կատարվել են փորձաջրերի մաքրման աշխատանքներ: Բացի վերը նշված մոդիֆիկացիայից, մի այլ խումբ ցեոլիտային նմուշներ ենթարկվել են թթվա-հիմնային մշակման: Մաքրված ջրային նմուշների պղտորության աստիճանի համեմատման արդյունքում պարզվել է, որ թթվա-հիմնային ճանապարհով մոդիֆիկացված ցեոլիտային ադսորբենտները տալիս են անհամեմատ լավ արդյունքներ: Բոլոր արդյունքներում կիրառվել են թթվա-հիմնային մշակում անցած ցեոլիտային ադսորբենտներ: Ցիանոբակտերիաների կլանման արդյունավետության և նստեցման արագության մեծացման նպատակով հաշվետու ժամանակահատվածում ուսումնասիրվել է ցեոլիտային ադսորբենտի հատիկերի չափերի և մոդիֆիկացման պայմանների ազդեցությունը: Ընտրվել է ցեոլիտի 0,02-0,1մմ. մեծություն ունեցող ֆրակցիան, որի մոդիֆիկացված նմուշը հեղուկի մաքրման ժամանակ նստում է 2-3 րոպեի ընթացքում: Ջրերի մաքրման փորձերի արդյունքում պարզվել է, որ ցեոլիտային ադսորբենտը աշխատում է pH- տիրույթում, 4-11: Ստացված նպատակային սորբենտով՝ ակտիվացված ցեոլիտով, ջրի մաքրում իրականացնելուց հետո ջրում Anabaena flos-aquae տեսակի ջրիմուռների բջիջներ կամ հետերոցիստեր չեն հայտնաբերվել, ջուրը նպատակային սորբենտով 10 րոպե մշակելուց հետո մանրէների քանակը պակասել է 300 անգամ։
(Ծավալուն հաշվետվությունը գտնվում է շրջակա միջավայրի նախարարությունում (89 էջ))։

	Գիտությունների ազգային ակադեմիա (համաձայնությամբ)

Գեղարքունիքի մարզպետարան
	2022 թ.

և

շարու-նակական
	Սևանա լճի և դրա ջրհավաք ավազանում 2022 թվականին իրականացվել է ստորերկրյա ջրերի քանակական և որակական մոնիթորինգ: Քանակական մոնիթորինգն իրականացվել է ստորերկրյա ջրերի ազգային ցանցի մոնիթորինգի 15 դիտակետերում՝ 7 բնաղբյուր, 8 հորատանցք: Յուրաքանչյուր դիտակետում ամիսը 6 անգամ հաճախականությամբ իրականացվել են ստորերկրյա ջրերի ծախսի, մակարդակի (ճնշման) և ջերմաստիճանի չափումներ: Որակական մոնիթորինգն իրականացնելու նպատակով 8 դիտակետերից կատարվել են նմուշառումներ: Կատարվել է տվյալների մշակում, վերլուծություն և ամփոփում՝ «Հիդրոօդերևութաբանության և մոնիթորինգի կենտրոն» ՊՈԱԿ-ի ամենամսյա տեղեկանքներում, եռամսյակային տեղեկագրերում, հանձնվել համապատասխան կազմակերպություններին և հրապարակվել ՊՈԱԿ-ի պաշտոնական ինտերնետային կայքում (www.meteomonitoring.am)։

	2.2
	Սևանա լճի և դրա ջրհավաք ավազանում մոնիթորինգի կարողությունների բարելավում, հզորացում
	«Հիդրոօդերևութաբանության և մոնիթորինգի կենտրոն» ՊՈԱԿ-ի տեխնիկական կարողությունների զարգացում
	Շրջակա միջավայրի նախարարություն
	 
	2022 թ.

և

շարունակական
	Շրջակա միջավայրի նախարարություն
Սևանա լճի և ջրհավաք ավազանի մոնիթորինգի կարողությունների բարելավման և հզորացման նպատակով կարիքների նախնական գնահատման աշխատանքներ են կատարվում «EU4Sevan ծրագրի» շրջանակներում։ Հստակեցվել և համաձայնեցվել է «Հիդրոօդերևութաբանության և մոնիթորինգի կենտրոն» ՊՈԱԿ-ի ֆինանսավորման համաձայնագրի բովանդակությունը։ ՀՄԿ-ի հետ համատեղ որոշում է կայացվել «EU4Sevan ծրագրի» կողմից ֆինանսավորման համաձայնագրով տրամադրվելիք միջոցներն ուղղել բարձր անցողունակությամբ ավտոմեքենայի ձեռքբերմանը և դրա՝ ջրի նմուշառման և անալիզի սարքավորումներով կահավորմանը։

	2.3
	Սևանա լճի և դրա ջրհավաք ավազանի տեղեկատվական
համակարգի ստեղծում
	Սևանա լճի և դրա ջրհավաք ավազանի տեղեկատվական համակարգի ստեղծման տեխնիկական առաջադրանքի մշակում
	Շրջակա միջավայրի նախարարու-թյուն
	ՀՀ ԳԱԱ Սևանա լճի պահպանության փորձագիտական

հանձնաժողով
	2022 թ.

և

շարու-նակական
	Շրջակա միջավայրի նախարարություն
EU4Sevan ծրագրի շրջանակում շարունակվում են Սևանա լճի տեղեկատվական հարթակի հայեցակարգի մշակման աշխատանքները։ Հարթակը հանդիսանալու է հայկական էկոպորտալի մաս և ծառայելու է որպես Սևանա լճի և դրա ավազանի վերաբերյալ բնապահպանական տվյալների, ուսումնասիրությունների և այլ անհրաժետ տեղեկատվության հանրամատչելի և հասանելի տեղեկատվական հանգույց։ Հարթակի հայեցակարգի մշակման աշխատանքներն իրականացնում է «Գեոինֆո» ՍՊԸ-ն, որն արդեն ներկայացրել է դրա բովանդակության, կառուցվածքի ՏՏ ճարտարապետության և տեղեկատվական հիմքի վերաբերյալ տեխնիկական լուծումները։

	2.4
	Սևանա լճից ոռոգման սեզոնին ջրի արդյունավետ օգտագործման նպատակով մարզերում, համայնքներում և Սևանա լճի հարակից համայնքներում ջրախնայող տեխնոլոգիա- ների օգտագործում
	Կլիմայի փոփոխության հետևանքով սակավաջրության, ջրային ռեսուրսների արդյունավետ կառավարման նպատակով, մարզերում, համայնքներում և Սևանա լճի հարակից համայնքներում ջրախնայող տեխնոլոգիաների օգտագործումը (կաթիլային ոռոգման ցանցի ներդրմամբ) հնարավորություն կտա սակավ և սահմանափակ քանակությամբ ջրային ռեսուրսներով իրականացնել արդյունավետ ոռոգում, հնարավորինս նվազեցնելով Սևանա լճից ոռոգման նպատակով ջրի բացթողումը, ինչը կնպաստի նաև համայնքների միջև ոռոգման ջրի հավասարաչափ բաշխմանը։
	Էկոնոմիկայի նախարարու-թյուն


	Գեղարքունիքի, Կոտայքի, Արարատի, Արագածոտնի մարզպետարաններ
	2022 թ.

և

շարու-նակական
	Էկոնոմիկայի նախարարություն

2022 թվականի ընթացքում ինտենսիվ այգեգործության ծրագրի շրջանակում փոխհատուցման բաղադրիչով ջրախնայող տեխնոլոգիաներ են ներդրվել ՀՀ Արագածոտնի մարզում՝ 11.321հա, ՀՀ Արարատի մարզում՝ 76.45 հա, ՀՀ Գեղարքունիքի մարզում՝ 12 հա, ՀՀ Կոտայքի մարզում՝ 38.705 հա։

2022 թվականի ընթացքում ինտենսիվ այգեգործության ծրագրի շրջանակում վարկային բաղադրիչով ՀՀ Արագածոտնի մարզում՝ 59.95 հա, ՀՀ Արարատի մարզում՝ 71.31 հա, ՀՀ Գեղարքունիքի մարզում՝ 32.1 հա, ՀՀ Կոտայքի մարզում՝ 129.3 հա տարածքներում ջրախնայող տեխնոլոգիաներ ներդնելու և ինտենսիվ այգիներ հիմնելու համար հաստատվել են վարկային հայտեր։
Արագածոտնի մարզպետարան

Աշտարակ խոշորացված համայնքում հիմնվել են մոտ 350հա ինտենսիվ այգիներ (կաթիլայնի ոռոգման ցանցի ներդրմամբ) որը հնարավորություն է տալիս սակավ և սահմանափակ քանակությամբ ջրային ռեսուրսներով իրականացնել արդյունավետ ոռոգում, հնարավորինս նվազեցնելով Սևանա լճից ոռոգման նպատակով ջրի բացթողումը։ Աշտարակի համայնքապետարանի կողմից 2022 թվականին շահագործման են հանձնվել Ոսկեհատի և Օշականի խորքային հորերը։

Կոտայքի մարզպետարան

Կոտայքի մարզում կաթիլային ոռոգման տակ է գտնվում շուրջ 520 հա տարածք, որի ավելացման ուղղությամբ տարվող աշխատանքները կրում են շարունակական բնույթ:
Գեղարքունիքի մարզպետարան

Գեղարքունիքի մարզում 107 հա այգիներում ոռոգումը կատարվում է կաթիլային եղանակով։

Արարատի մարզպետարան

Արարատի մարզում կաթիլային ոռոգման տակ է գտնվում 1167 հա տարածք։

	2.5
	Որոտան-Արփա-Սևան հիդրոհանգույցի սպասարկման, շահագործման ու պահպանման աշխատանքների
իրականացում
	Արփա-Սևան հիդրոտեխնիկական կառույցի շահագործում և պահպանում՝ օրենսդրությամբ սահմանված նորմերի համաձայն
	Տարածքային կառավարման և ենթակառուցվածքների նախարարու-թյան ջրային կոմիտե
	
	2022 թ.

և

շարու-նակական
	Ջրային կոմիտե
Հավատարմագրային կառավարման պայմանագրի շրջանակներում իրականացվել են «Որոտան-Արփա-Սևան» հիդրոհանգույցի սպասարկման, շահագործման ու պահպանման աշխատանքներ, որոնց համար 2022 թվականի ընթացքում վճարվել է 205 800.0 հազար դրամ:

2022 թվականի դեկտեմբերի 29-ի «Հայաստանի Հանրապետության կառավարության 2021 թվականի հունիսի 17-ի N 1016-Ա որոշման մեջ փոփոխություններ կատարելու մասին» N 2104 որոշման համաձայն «Որոտան-Արփա-Սևան» հիդրոհանգույցի սպասարկման, շահագործման ու պահպանման աշխատանքները 2024 թվականի հունվարի 1-ից անհատույց օգտագործման իրավունքով պետք է փոխանցվի է «Ջրառ» ՓԲԸ-ին:

	2.6
	Ցանցավանդակային ձկնաբուծական տնտեսության ազդեցության գնահատում Սևանա լճի էկոհամակարգի վրա
	Ցանցավանդակային ձկնաբուծական տնտեսության գործունեության հետևանքով կենսածին տարրերի (ֆոսֆոր, ազոտ) քանակի հաշվարկում և գնահատում, ազդեցությունը Սևանա լճի էկոհամակարգի վրա
	Սևանի իշխանի պաշարների վերականգնման և ձկնաբուծության զարգացման հիմնադրամ (համաձայնությամբ)

Գիտությունների ազգային ակադեմիա (համաձայնությամբ)
	Շրջակա միջավայրի նախարարություն

Գիտությունների ազգային ակադեմիա (համաձայնությամբ)
	2022 թ.
	Ցանցավանդակային ձկնաբուծական տնտեսությունում 2022 թվականի ընթացքում եղած ձկների կենսապաշարը չի գերազանցել 50000 (հիսուն հազար) կգ։ Վերջինիս ազդեցությունը էկոհամակարգի վրա էական չէ։

	2.7
	Սևանա լճի շրջակայքում ջրածածկ և ջրածածկման ենթակա տարածքներում անտառմաքրման աշխատանքների իրականացում
	Առաջնահերթ մաքրման ենթակա, մասնավորապես՝ ջրածածկ և ջրածածկման ենթակա անտառաշերտի մաքրման գործընթացն ապահովելու նպատակով անհրաժեշտ մասնագիտացված մեքենամեխանիզմների ձեռքբերում, անտառմաքրման

աշխատանքների իրականացում
	Շրջակա միջավայրի նախարարու-թյուն
	Գեղարքունիքի մարզպետարան

Գիտությունների ազգային ակադեմիա (համաձայնությամբ)
	2022 թ.

և

շարու-նակական
	Շրջակա միջավայրի նախարարություն
«Սևանա լճի շրջակայքում ջրածածկ և ջրածածկման ենթակա տարածքներում անտառամաքրման աշխատանքների իրականացում» միջոցառման իրականացման նպատակով 04.02.2022թ.-ին հայտարարված ՇՄՆ-ԲՄ-ԱՇՁԲ-22/01 ծածկագրով բաց մրցույթի արդյունքում հաղթող չի ճանաչվել և ընթացակարգը 2022 թվականի ապրիլի 21-ին հայտարարվել է չկայացած։

Մինչ օրս, աշխատանքների գնահատման և կազմակերպման համար հիմք են հանդիսացել 2019-2021թթ. համար նախատեսված շրջակա միջավայրի նախարարության «Անտառային մոնիթորինգի կենտրոն» N ԲՆ-ԾՁԲ-19/11 11.03.2019թ. կնքված պայմանագրով, կազմված նախագծա-նախահաշվային փաստաթղթղերը, որոնք անհրաժեշտ է վերագնահատել՝ հաշվի առնելով նախորդ տարիներին կատարված աշխատանքների արդյունքում արձանագրված անհամապատասխանությունները, ինչպես նաև փաստաթղթերի ժամանակավրեպ լինելու հանգամանքը։ Այդ նպատակով, շրջակա միջավայրի նախարարությունը նախաձեռնել և 16.05.2022թ.-ին, «Գնումների մասին» օրենքի 15-րդ հոդվածի 6-րդ մասի հիմքով, ՇՄՆ-ԳՀ-ԽԾՁԲ-22/21 ծածկագրով հայտարարել է գնման մրցույթ, ինչի արդյունքում հայտ ներկայացրած միակ մասնակից և հաղթող ճանաչված կազմակերպության հետ 08.06.2022թ. կնքվել է պայմանագիր 48800.0 հազար դրամի:

Ելնելով վերոգրյալից անհրաժեշտություն է առաջացել միջոցառման մասով նախատեսված 118 163.20 հազար դրամ գումարից 48 800.0 դրամ գումարն ուղղել նոր նախագծանախահաշվային փաստաղթերի մշակման և ձեռքբերման աշխատանքներին։

Կառավարության 2022 թվականի հուլիսի 28-ի N 1169-Ն որոշմամբ հատկացվել են ֆինանսական միջոցներ։

Ծրագրի չծախսված 69363.2 հազար դրամը գումարը Կառավարության 2022 թվականի նոյեմբերի 3-ի N 1700-Ն որոշմամբ ուղղվել է Կառավարության պահուստային ֆոնդ։

Շրջակա միջավայրի նախարարության և Սևան ազգային պարկ ՊՈԱԿ-ի միջև 2022 թվականի հունվարի 31-ին կնքված № ՇՄՆ-ԴՇ-22/03 ծածակագրով պայմանագրի շրջանակներում 2022 թվականի նոյեմբերի 22-ին կնքված №2 հավելվածի՝ նախատեսված ընդհանուր 54,12հա մակերեսով տարածքից փաստացի մաքրվել է 46,66հա մակերեսով տարածք։

	2.8
	Սևանա լճի շրջակայքում նոր անտառաշերտի հիմնում
	Սևանա լճի շրջակայքում 5 հեկտար անտառաշերտի հիմնում «Սևան» ազգային պարկ» ՊՈԱԿ-ի ուժերով
	Շրջակա միջավայրի նախարարություն
	Գեղարքունիքի մարզպետարան
	2022 թ.

և

շարունակական
	«Սևան» ազգային պարկ» ՊՈԱԿ-ի Մարտունու մասնաճյուղի Մարտունի և Վարդենիկ տեղամասում՝ 2,57 հա տարածքի վրա տնկվել է թվով 3000 բարդու տնկի:

3000 հատ տնկի տրամադրվել է Գեղարքունիքի մարզպետարանին՝ համապետական ծառատունկի շրջանակներում մարզի համայնքներում ծատատունկ իրականցնելու համար և 100 տնկի տրամադրվել է ՀՀ ՊՆ Կարճաղբյուրի զորամասին՝ ծառատունկ իրականացնելու նպատակով։

	2.9
	Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների մաքրման աշխատանքների իրականացում
	Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների ապամոնտաժում և թափոնների մաքրում 1901.5 մ բացարձակ նիշից ներքև գտնվող պետական և համայնքային նշանակության շենք-շինությունների ապամոնտաժում՝ համապատասխան ֆինանսավորման առկայության

դեպքում
	Ինքնակամ կառուցված

շենք-շինությունների սեփականատերեր
	Շրջակա միջավայրի նախարարություն

 
Գիտությունների ազգային ակադեմիա (համաձայնությամբ)
	2022 թ.

և

շարու-նակական
	«Սևան ազգային պարկ» ՊՈԱԿ

2022 թվականի ընթացքում ապօրինի շենք-շինությունների ապամոնտաժման և ջրածածկ անտառտնկարկների մաքրման խմբի կողմից շենք-շինությունների ապամոնտաժման աշխատանքներ չեն իրականացվել, քանի, որ ձեռք բերված մեքենամեխանիզմները ներգրավված են եղել 2021թ. նոյեմբերի 15-ից ՊՈԱԿ-ի Մարտունու մասնաճյուղի Վարդենիկ տեղամասում սկսված ջրածածկման ենթակա անտառտնկարկների մաքրման աշխատանքներում:

	2.10
	Սևանա լճի և դրա ջրհավաք ավազանում կենդանական ռեսուրսների հաշվառում, օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսում- նասիրում, բնական ձվադրավայրերի առկա վիճակի գնահատում, վերականգնման
ուղիների մշակում
	Կենդանական ռեսուրսների, այդ թվում` ձկան և խեցգետնի պաշարների հաշվառում և օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում, վերականգնման ուղիների մշակում
	Շրջակա միջավայրի նախարարու-թյուն
	Գիտությունների ազգային ակադեմիա (համաձայնությամբ)

 
Գեղարքունիքի մարզպետարան
	2022 թ.

և

շարու-նակական
	ՀՀ ԳԱԱ «Կենդանաբանության և հիդրոէկոլոգիայի գիտական կենտրոն» ՊՈԱԿ

Շրջակա միջավայրի նախարարություն
«Սևանա լճում և նրա ջրհավաք ավազանում ձկան և խեցգետնի պաշարների հաշվառում» աշխատանքների ձեռքբերման նպատակով շրջակա միջավայրի նախարարության և ՀՀ ԳԱԱ «Կենդանաբանության և հիդրոէկոլոգիայի գիտական կենտրոն» ՊՈԱԿ-ի միջև 2021 թվականի նոյեմբերի 9-ին կնքված թիվ «ՇՄՆ-ԳՀ-ԱՇՁԲ-22/01 ծածկագրի պայմանագրով՝ 7 590.0 հազար դրամի և 2022 թվականի հուլիսի 13-ին կնքված թիվ «ՇՄՆ-ԱՇՁԲ-22/02» ծածկագրի պայմանագրով՝ 2585.0 հազար դրամի, նախատեսված աշխատանքները 100%-ով իրականացվել են։

Սևանա լճում ձկնային պաշարներն ունեն հետևյալ պատկերը՝

ՍԻԳ

2022 թվականին կատարված ուսումնասիրությունների համաձայն սիգի ընդհանուր քանակը կազմել է 4719,5 տ, որի մեջ արդյունագործական պաշարները կազմել են 613,54 տ ձուկ։ ընդհանուր որսաբաժնում որսված ձկների տարիքային կազմում առավելագույն մասնաբաժին ունեցել են 0+ և 1+ տարեկան ձկները։ 0+ և 1+ տարեկան ձկները կազմում են ոչ արդյունագործական պաշարը, իսկ 2+, 3+ և 4+ տարեկան ձկները՝ արդյունագործական պաշարը։

Սիգի գիրացող վտառի 1+ տարեկան ձկների միջին երկարությունը կազմել է 23,4 սմ, զանգվածքը՝ 155 գ

Արծաթափայլ կարաս

2022 թվականի մայիս-հունիս ամիսների ընթացքում հետազոտության է ենթարկվել արծաթափայլ կարասի 41 առանձնյակ (29 էգ, 9 արու և 3 ոչ սեռահասուն առանձնյակ) (աղ․ 10)։ Հետազոտված ձկները եղել են 1+, 2+, 3+, 4+ և 5+ տարեկան։ Հետազոտված 1+ տարեկան առանձնյակների երկարությունը եղել է 6,5-8,0 սմ, զանգվածը՝ 10-19 գ, 2+ տարեկան առանձնյակների երկարությունը՝ 8,5-12,5 սմ, զանգվածը՝ 21-83 գ, 3+ տարեկան առանձնյակների երկարությունը՝ 15,5-17,0 սմ, զանգվածը՝ 116-165 գ, 4+ տարեկան առանձնյակների երկարությունը՝ 16,5-18,5 սմ, զանգվածը՝ 163-200 գ, իսկ 5+ տարեկան առանձնյակների երկարությունը՝ 18,5-19,5 սմ, զանգվածը՝ 215-250 գ։

2022թ. Սևանա լճի արծաթափայլ կարասի անհատական բացարձակ բեղունության ցուցանիշը տատանվել է 1.5 հազ․-ից մինչև 84․5 հազ․ ձկնկիթ, միջինը կազմելով 40,6 հազ․ ձկնկիթ: Նոյեմբեր ամսին հետազոտվել է Սևանա լճից որսված արծաթափայլ կարասի 19 առանձնյակ (18 էգ և 1 ոչ սեռահասուն առանձնյակ)։ Հետազոտված ձկները եղել են 2+, 3+ և 4+ տարեկան։ Հետազոտված 2+ տարեկան առանձնյակների երկարությունը՝ 13,2-15,2 սմ, զանգվածը՝ 74-134 գ, 3+ տարեկան առանձնյակների երկարությունը՝ 15,7- 17,0 սմ, զանգվածը՝ 166-193 գ, 4+ տարեկան առանձնյակի երկարությունը՝ 18,5 սմ, զանգվածը՝ 258 գ։ Բոլոր տարիքայի խմբերը ներկայացված են եղել բացարձակապես էգ առանձնյակներով։ Լիթորալ գոտում ձկնատեսակների պաշարների գնահատում հնարավոր չէ իրականացնել առկա ձայնախորաչափային սարքի միջոցով, այդ իսկ պատճառով կարասի պաշարների գնահատման տվյալները խիստ մոտավոր են՝ հիմնված որսում դրանց հանդիպման քանակների վրա։ 2021թ․ համեմատ 2022թ․-ին արծաթափայլ կարասի պաշարները լճում նվազել են 11 %-ով, տատանվելով մոտ 20տ-ի սահմաններում: Լճածածանի կուտակումները համընկնում են հիմնականում լիթորալի և սուբլիթորալի գոտիների հետ: Արծաթափայլ կարասի պաշարները լճում տարեցտարի կրճատվում են, ինչը գերորսի արդյունք է։
ԻՇԽԱՆ
Ուսումնասիրվել է Սևանի իշխանի գեղարքունու 7 և ամառային իշխանի 2 առանձնյակ։ Ձկները որսվել են Մեծ Սևանից։ Հետազոտված ձկները եղել են 2+ տարեկան։

Գեղարքունի իշխանի 2+ տարեկան առանձնյակների միջին երկարությունը 33,8սմ, զանգվածը՝ միջինը 349գ։

Ամառային իշխանի 2+ տարեկան առանձնյակների միջին երկարությունը 34,3սմ, զանգվածը՝ միջինը 432գ։

Իշխանի ձվադրող վտառի և/կամ առանձնյակների ուսումնասիրություն՝ (բեղունության, չափատարիքային կազմ, քանակ)

Իշխանի ընդհանուր զանգվածը լճում որոշվել է պաշարների գնահատման նպատակով իրականացված ստուգիչ որսի միջոցով: Մեթոդի էությունը կայանում է հետևյալում․ տվյալ տարածքում տեղադրվող ցանցերով որսվող իշխանի քանակը և միջին զանգվածը, ինչպես նաև ցանցերում սիգ-իշխան հարաբերակցությունը։ Նախորդ տարվա համեմատ իշխանի պաշարները լճում կրճատվել են են 6.5 %-ով, կազմելով 4,51 տ։ Կատարված հետազոտությունների ժամանակ ուսումնասիրվել է լճից որսված գեղարքունու 2+ տարեկան 3 առանձնյակ, որոնց երկարության միջին ցուցանիշը կազմել է 33,2 սմ, զանգվածը՝ 374 գ։

Սևանա լճում Սևանի կողակի և հանդիպող այլ ձկնատեակների ուսումնասիրություն, զանգվածի որոշում և վիճակի գնահատում

2022 թվականի ընթացքում Սևանա լճից որսվել և ուսումնասիրության է ենթարկվել կողակի 6 առանձնյակ (3 էգ, 1 արու և 2 ոչ սեռահասուն առանձնյակ)։ Հետազոտված ձկները եղել են 4+, 5+, 6+ և 7+ տարեկան։ Հետազոտված 4+ տարեկան առանձնյակների երկարությունը՝ 20,5-21,0 սմ, զանգվածը՝ 148-164 գ, 5+ տարեկան առանձնյակների երկարությունը՝ 23,2-23,5 սմ, զանգվածը՝ 206-225 գ, 6+ տարեկան առանձնյակի երկարությունը՝ 25,0 սմ, զանգվածը՝ 304 գ, իսկ 7+ տարեկան առանձնյակի երկարությունը՝ 27,0 սմ, զանգվածը՝ 389 գ։ 4+ ատրեկան կողակները եղել են ոչ սեռահասուն։ 5+ տարեկան կողակներից մեկը եղել է էգ, մյուսը՝ արում, որոնց 35 սեռական արգասիքները գտնվել են հասունացման II-III փուլերում։ 6+ և 7+ տարեկան առնձնյակները եղել են էգ՝ սեռական արգասիքները գտնվել են հասունացման III փուլում։

Ուսումնասիրվել է նաև Սևանա լճի ծածանը։ Հետազոտվել է ծածանի 9 առանձնյակ։ Հետազոտված բոլոր առանձնյակները եղել են ոչ սեռահասուն, 2+, 3+ և 4+ տարեկան։ 2+ տարեկան առանձնյակը կազմել է որսված ծածանների 11,1 %, երկարությունը՝ 14,4 սմ, զանգվածը՝ 80 գ։ 3+ տարեկան առանձնյակները կազմել են որսված ծածանների 66,7 %, երկարությունը՝ 15,2-17,0 սմ, զանգվածը՝ 121-143 գ, իսկ 4+ տարեկան առանձնյակները կազմել են որսված ծածանների 22,2 %, երկարությունը՝ 17,5-18,0 սմ, զանգվածը՝ 161-176 գ։
Խեցգետին

Խեցգետնաբանական հետազոտությունները 2022թ․ Սևանա լճում սկսվել են մարտ ամսից։ Հետազոտություններ են իրականացվել Փոքր Սևանի Շորժա և Ծովազարդ, և Մեծ Սևանի Նորադուզ և Կարճաղբյուր բնակավայրերի հարակից ջրային տարածքներում։ Խեցգետնի որսաբաժնի ձևաչափական ցուցանիշների վերլուծությունը ցույց է տվել, որ հետազոտված տարածքներում մոդալ տարիքային խումբը կազմում են 3 տարեկան խեցգետինները, որոնց մասնաբաժինը ընդհանուր որսում հավասարվել է 40 տոկոսի։ 2 և 4 տարեկան խեցգետինների մասնաբաժինը տատանվել է 21-22 տոկոսի սահմաններում։ Որսաբաժնում հանդիպող առանձնյակների առավելագույն տարիքը եղել է 8 տարին։ Խեցգետինների միջին երկարությունը նախորդ տարվա համեմատ աննշան չափով աճել է, հավասարվելով 9.3սմ։ Սևանա լճում խեցգետնի պոպուլյացիայում շարունակում են հանդիպել հիվանդ առանձնյակներ: Որսաբաժնում հիվանդ կենդանիների մասնաբաժինը սկսել է նվազել՝ կազմելով մոտ 5.5 տոկոս։ 2022թ․ հիվանդ էգերի և արուների հարաբերակցությունը գրեթե հավասար է՝ 4.7 և 5.2 համապատասխանաբար։ Խեցգետնի վերարտադրման գործընթացը Սևանա լճում սկսվել է մի փոքր ուշացումով՝ մարտի սկզբին։ Առաջին բեղմնավորված ձվերով էգերը գրանցվել են 2022թ․ մարտի 10–ի։ Վերջին տարիների ընթացքում՝ 2020-2022թթ․, ձու կրող էգերի նվազագույն չափը և բեղունությունը մնացել են անփոփոխ՝ 8,2սմ, 95 ձու։ Խեցգետնի բեղունության միջին ցուցանիշը 2021 թվականի համեմատ 2022 թվականին կրճատվել է, հավասարվելով՝ 182 ձու/առանձնյակ։ Բեղունության կրճատման միտումը շարունակվում է։ Նկատվում է հետաքրքիր պարբերականություն, յուրաքանչյուր 7–րդ տարում բեղունությունը հասնում է նվազագույնի, որից հետո այն սկսում է աճել։ 2022թ․ խեցգետնի նվազագույն բեղունությունը եղել է 80, իսկ առավելագույնը՝ 420 ձկնկիթ։ Ձկնկիթ կրող էգերի միջին երկարությունը 9.9 սմ է, զանգվածը՝ 28գ։ Կենդանիների միջին բեղունությունը նրանց տարիքի հետ աճում է, սակայն առավել խոշոր և բեղուն կենդանիների մասնաբաժինը շարունակում է մնալ աննշան։ 2022թ–ին բեղունության միջին ցուցանիշները նախորդ տարիների համեմատ նվազել են գրեթե բոլոր տարիքային խմբերի մոտ։

Իրականացված խեցգետնաբանական հետազոտությունների ընթացքում Սևանա լճի գետերում երկարաչանչ խեցգետին չի հայտնաբերվել: 2022 թվականին խեցգետնի ընդհանուր զանգվածը հավասարվել է 69տ, որը աննշան չափով ցածր է նախորդ տարվա ցուցանիշից։ Մեծ և Փոքր Սևաններում 1 հա–ում կենդանիների թվաքանակը եղել է գրեթե հավասարաչափ՝ 800–ից 840գ, ։ Նախորդ տարվա համեմատ պաշարները նվազել են մոտ 10տ–ով։ Հիվանդ կենդանիների մասնաբաժինը նվազել է աննշան չափով, կազմելով մոտ 7 տոկոս։

Սևանա լճի ջրհավաք ավազանի գետերում էնդեմիկ ձկնատեսակների կենսաբանական տվյալների, բնական ձվադրավայրերի ուսումնասիրություն, դրանց առկա վիճակի գնահատում` Սևանա լճի ջրհավաք ավազանի գետերի ձկան և խեցգետնի ուսումնասիրություն

Ձկնագետ գետ

Ձկնագետ գետի ստորին հոսանքից որսվել է արևելյան տառեխիկի 7, Սևանի բեղաձկան 8, Սևանի կողակի 3 և արծաթափայլ կարասի 2 առանձնյակ: Նախորդ տարների հետազոտությունների համեմատ այս գետում ձկների տեսակային կազմի և հանդիպման հաճախականության շոշափելի փոփոխություն չի գրանցվել:

Լիճք գետի ստորին հոսանքում որևէ ձկանտեսակ չի հանդիպել։ 2022թ. Արգիճի գետի ստորին հոսանքում ձկների տեսակային կազմի և հարաբերակցության առավել հստակ տեղեկատվություն ստանալու համար կիրառվել է գիտական էլեկտրաձկնորսիչ: Որսվել է Սևանի բեղաձկան 30 առանձնյակ և արևելյան տառեխիկի 190 առանձնյակ։ Տառեխիկների և բեղաձկների մոտ գերակայել են 0+ տարեկան առանձնյակները, ինչը վկայում է այն մասին, որ գետի այս հատվածում այս երկու ձկնատեսակները ինտենսիվ բազմանում է և ավելացնում իր թվաքանակը: 0+ տարիքի տառեխիկների միջին երկարությունը 2,6սմ է, կշիռը՝ 0,29գ, իսկ 1+ տարիքի տառեխիկներինը՝ 4,2սմ և 1,16գ համապատասխանաբար։ կատարված ուսումնասիրությունները վկայում են, որ Սևանա լճում վերջին տարիներին օտարածին ձկնատեսակների քանակները կրճատվում են, ինչը հավանաբար պայմանավորված է լճի էկոհամակարգի որոշակի փոփոխություններով և ջրլող թռչունների հավանական ավելացումով, որոնք էլ սնվում են հիմնականում ափամերձ հատվածներում այդ ձկնատեսակներով և դրանց մանրաձկներով: Սևան թափվող գետերում պատկերը հակառակն է, այստեղ ինվազիվ տեսակներից տառեխիկը քանակապես ավելանում է և զաբաղեցնում Սևանի կողակի և բեղաձկան էկոլոգիական խորշերը:
Սևանա լճի ջրհավաք ավազանի գետերում էնդեմիկ ձկնատեսակների կենսաբանական տվյալների, բնական ձվադրավայրերի ուսումնասիրություն, դրանց առկա վիճակի գնահատում` Սևանա լճի ջրհավաք ավազանի գետերի ձկան և խեցգետնի ուսումնասիրություն

Մակրոզոոբենթոս

2022թ․ գարնանը, ամռանը և աշնանը հետազոտություններ են իրականացվել էնդեմիկ ձկնատեսակների ձվադրավայր հանդիսացող` Ձկնագետ, Գավառագետ, Լիճք, Արգիչի, Մասրիկ, Կարճաղբյուր և Վարդենիկ գետերում։ Ջրակենսաբանական հետազոտություններին զուգահեռ կատարվել է հիդրոֆիզիկական ցուցանիշների գրանցում։

Ձկնագետ

Ձկնագետի վերին հոսանքում միօրիկների (Ephemeroptera) և խիրոնոմիդների թրթուրների համար առկա բարենպաստ պայմանների շնորհիվ գրանցվել են բարձր քանակական ցուցանիշներ։ Ամռանը, գետի ջրի ջերմաստիճանի բարձրացման և օրգանական կախույթային մասնիկների առկայության պայմաններում, գրանցվել է սիմուլիդների (Simuliidae) մեծ թվաքանակ և կենսազանգված։ Ձկնագետի ստորին հոսանքը անընդհատ գտնվում է տարբեր մարդածին գործոնների ազդեցության տակ՝ գետի հունը աղտոտված է և ձևափոխված:
Գավառագետ 

Գավառագետի միջին հոսանքում մայիսին ամենամեծ թվաքանակ ունեցել են կողալողերը և մժեղների (Simuliidae) թրթուրները: Այս հատվածի զոոբենթոսի կենսազանգվածը, ինչպես և նախորդ տարիներին, եղել է բավականին բարձր՝ 21.5 գ/մ2։ Ամռանը կողալողերի թվաքանակը և կենսազանգվածը աճել են ավելի քան 3 անգամ, ամառանը ընդհանուր կենսազանգվածը գերազանցել է գարնանային ցուցանիշը 2.5 անգամ: Աշնանը կողալողերի կենսազանգվածը եղել է ավելի բարձր և կազմել է ընդհանուր կենսազանգվածի 99.3%: Գավառագետի ստորին հոսանքը աղտոտվում է Գավառ քաղաքի և բազմաթիվ գյուղերի հոսքաջրերով և կենցաղային աղբով: Գավառագետի ստորին հոսանքում հունը ծածկված է տիղմով: Մակրոֆիտների բուսուտներում գարնանը կողալողերի թվաքանակն և կենսազանգվածը կազմել է՝ համապատասխանաբար 355 առանձնյակ /1մ² և 6.6 գ/մ²:Ամռանը կողալողերի քանակական ցուցանիշները մնացել են անփոփոխ գարնան համեմատ: Առավելագույն քանակական ցուցանիշներ են գրանցվել խիրոնոմիդների մոտ: Աշնանը կողալողերի գերակայությունը ընդհանուր կենսազանգվածում ավելի մեծ Է եղել, քան նախորդ ամիսներին: Տարբեր տարիների ընթացքում Գավառագետի ստորին հոսանքի զոոբենթոսի քանակական ցուցանիշների դինամիկան ցույց է տալիս թվաքանակի և կենսազանգվածի ոչ մեծ տատանումներ: Ակունքից մինչև գետաբերան Գավառագետը գտնվում է մարդածին տարբեր գործոնների բացասական ազդեցության ներքո:
Մասրիկ գետ

Մասրիկ գետի վերին հոսանքը գտնվում է Վերին Շորժա գյուղի մոտակայքում, իսկ միջին հոսանքը Վարդենիս քաղաքի մոտ, որը թիրախավորվել է ադրբեջանական զինված ուժերի կողմից: Անվտանգության նկատառումներից ելնելով` նմուշառումն իրականացվել միայն ստորին հոսանքում: Մասրիկ գետը սնվում է հալոցքային ջրերով, ստորին հոսանքում հոսում է արհեստական ջրանցքով, որը փորվել է նախկին Գիլի լճի հատակում: Մասրիկ գետի ստորին հոսանքում մեծ թվաքանակ են ունեցել միօրիկները (Ephemeroptera): Կողալողերի ցուցանիշները եղել են ավելի փոքր քարային բիոտոպերում և շատ առատ մակրոֆիտների բուսուտներում, միջին ցուցանիշը գարնանը և ամռանը կազմել է 7 գ/մ² , իսկ աշնանը 1,3գ/մ²: 2022թ. գարնան և ամռան զոոբենթոսի ընդհանուր կենսազանգվածները եղել են գրեթե համարժեք: Աշնանը կենսազանգվածը նվազել է: Հարկ է նշել, որ տարեցտարի կողալողերի կենսազանգվածի արժեքները տատանվում են բավականին մեծ սահմաններում, ինչով և հիմնականում պայմանավորված են այդ դիտակետի զոոբենթոսի կենսանգվածի տատանումները: Տատանումների պատճառը գետի էկոհամակարգի վրա ազդող բազմաթիվ մարդածին գործոններն են:

Արգիճի գետ

Արգիճի գետի վերին հոսանքում ջուրը եղել է թափանցիկ։ Հատակային ֆաունայում, ինչպես և նախորդ տարի, ըստ կենսազանգվածի գերակշռել են թավաթևերի (Trichoptera) չորս ընտանիքի պատկանող տեսակների թրթուրները: Ըստ թվաքանակի գերակշռել են երկթևանիների (Diptera) և միօրիկների (Ephemeroptera) թրթուրները: Վերջիններիս հիմնական մասը կազմել են համեմատաբար մեծ տոլերանտություն ունեցող Caenidae և Baetidae ընտանիքներին պատկանող տեսակները : Ընդհանուր առմամբ գետի վերին հատվածում ձկների ձվադրման համար առկա էին բարենպաստ պայմաններ։ Վերին հոսանքում ջրի որակը համապատասխանել է «լավ որակ» դասին: Արգիճի գետի ստորին հոսանքում գարնանը գրանցվել են մակրոֆիտների բուսուտներ: Ձկների սննդային բազայում կարևոր դեր ունեցող կողալողերի, ինչպես նաև միօրիկների և թավաթևերի թրթուրների կենսազանգվածները եղել են բավականին բարձր: Թավաթևերի թրթուրները ներկայացված են եղել 5 ընտանիքների պատկանող տեսակներով, իսկ միօրիկները՝ 4 ընտանիքների տեսակներով: Ամռանը զոոբենթոսի թվաքնակաը և կենսազանգվածը գերազանցել են գարնան ցուցանիշները համապատասխանաբար 1.7 և 2.3 անգամ: Ամենամեծ կենսազանգվածն ունեցել են միօրիկները: Ընդհանուր առմամբ Արգիճի գետի ստորին հոսանքի հատակային ֆաունան աչքի է ընկնում կենդանիների բազմազանությամբ։ Ստորին հոսանքի ջրի որակը տատանվել է լավից միջակ որակների սահմաններում: 2022թ. Գետի էկոհամակարգը եղել է համեմատաբար լավ վիճակում և աչքի ընկել բիոտոպերի բազմազանությամբ։

Կարճաղբյուր (Մաքենիս) գետ

Գետի վերին հոսանքում լարված միջսահմանային իրադրության պատճառով նմուշառում չի կատարվել։ Նախորդ տարվա համեմատ գետի ստորին հոսանքում զոոբենթոսի քանակական ցուցանիշները գրեթե կրկնապատվել են: Հատակային ֆաունայում գարնանը և ամռանը ըստ թվաքանակի գերակայել են միօրիկների (Ephemeroptera) թրթուրները։ Աշնանը ըստ թվաքանակի և կենսազանգվածի գերակայել կողալողերը։ Գետի ստորին հոսանքը աղտոտվում՝ Կարճաղբյուր գյուղի հոսքաջրերով և կենցաղային աղբով, սակայն գետ լցվող աղբյուրի մաքուր ջրի շնորհիվ ջրի որակը համապատասխանում է «միջակ» դասին: Բազմազանության ինդեքսը ցածր է, քանի որ համակեցությունը մոնոդամինանտ է: Կարճաղբյուր գետը կարևոր նշանակություն ունի որպես էնդեմիկ ձկնատեսակների ձվադրավայր:

Լիճք գետ

Գետակի վերին հոսանքի հատակային ֆաունայում ըստ թվաքանակի և կենսազանգվածի գերակայել են կողալողերը (Gammaridae), կազմելով զոոբենթոսի ընդհանուր թվաքանակի 69% և կենսազանգվածի 74.6%: Բավականին առատ են եղել նաև ամֆիբիոնտ միջատների՝ միօրիկների և թավաթևերի թրթուրները: Ստորին հատվածի հատակային համակեցությունում գերակայում են մոծակների թրթուրները և կողալողերը: Ջրի որակը համապատասխանել է «լավ» և «շատ լավ» որակ դասերին:

Վարդենիկ գետ 

Վարդենիկ գետի ստորին հատվածում ըստ թվաքանակի և կենսազանգվածի գերակայել են միօրիկների թրթուրները և սակավախոզան որդերը (Oligochaeta): Մեծ են եղել նաև երկթևանիների (Diptera) քանակական ցուցանիշները։ Ամռանը գետի ջրում առկա կախույթային մասնիկների առատության պայմաններում զոոբենթոսի կազմում գերակայել են մժեղների (Simuliidae) և Caenidae ընտանիքի միօրիկների թրթուրները։Աշնանը Վարդենիկի ստորին հոսանքում ջուրը եղել է չափազանց աղտոտված, ինչի մասին են վկայում պոլիսապրոբ Syrphidae ընտանիքի առկայությունը և միօրիկներիբացակայությունը: Վարդենիկ գետում ձկների միգրացիայի հիմնական խոչընդոտը վերին հոսանքում կառուցված Փոքր ՀԷԿ-ն է և ստորին հոսանքում գետի աղտոտումը:

Սևանի ավազանի գետերի ջրի որակի վրա ազդող հիմնական գործոնները կոշտ կենցաղային թափոններն են, կոյուղաջրերի ներհոսքը և ոռոգման ու ՓՀԷԿ-երի համար կատարվող ջրառը: Ձկնագետ, Մասրիկ, Արգիճի և Կարճաղբյուր գետերի ստորին հոսանքներում ջրի որակն ըստ բիոտիկ ինդեքսի համապատասխանում է «միջակ որակ» դասին, իսկ Գավառագետ գետում՝ «վատ» որակ դասին: Էնդեմիկ ձկնատեսակների դեպի ձվադրավայրեր միգրացիայի համար պայմաններ կան միայն Մասրիկ, Կարճաղբյուր, Լիճք գետերում: 

Մակրոֆիտային համակեցություն 

Հաշվետու ժամանակահատվածում Սևանի ավազանի խոշոր գետերում իրականացվել են նաև մակրոֆիտային հանրույթի հետազոտություններ։ Նմուշառում է կատարվել Մասրիկ, Կարճաղբյուր, Վարդենիս, Արգիճի, Լիճք, Գավառագետ, Ձկնագետ գետերի 10 դիտակետերից, 5 անգամյա կրկնությամբ վերցվել է 190 փորձանմուշ: Կատարվել է մակրոֆիտների տեսակային կազմի, դոմինանտ տեսակների, պրոեկտիվ ծածկույթի, առատության և կենսազանգվածի որոշում:

Սևանի ավազանի 7 հիմնական գետերի ուսումնասիրությունների արդյունքում բացահայտվել են մակրոֆիտների 21 տեսակ, որոնցից 10-ը հիդրոֆիտներ են:

	2.11
	Անտառաշերտերի և հողահանդակների հաշվառում, գույքագրում
	Ափամերձ անտառների գույքագրման և հողօգտագործման քարտեզների թարմացման նպատակով տեխնիկական առաջադրանքի կազմում
	Շրջակա միջավայրի նախարարություն
	Գեղարքունիքի մարզպետարան

Կադաստրի կոմիտե
	2022 թ.

և

շարու-նակական
	«Սևան ազգային պարկ» ՊՈԱԿ
Մեկնարկել է «Սևան» ազգային պարկի կառավարման պլանի անհրաժեշտ վերլուծության և մշակման իրականացում» ծրագրիը (EU4Sevan), որի շրջանակներում կիրականցվեն անտառաշերտերի և հողահանդակների հաշվառման և գույքագրման աշխատանքներ:

Գեղարքունիքի մարզպետարան

Անտառների և հողահանդակների հաշվառման, գույքագրման և քարտեզագրման աշխատանքներ իրականցվել են ՈՒԱՅԴ ԳԵՅԹ ՍՊԸ-ի կողմից և հաստատվել է 19․05․2022 թվականին ՀՀ շրջակա միջավայրի նախարարի N 157 հրամանով։

	2.12
	«Սևան» ազգային պարկի և համայնքների միջև սահմանների ճշգրտում
	«Սևան» ազգային պարկի սահմանների չափագրում, կոորդինատների ճշգրտում և ամրագրում։

«Սևան» ազգային պարկի և հարակից համայնքների հետ խնդրահարույց տարածքների հստակեցում, համադրվող տարածքների խնդրի կարգավորում
	Շրջակա միջավայրի նախարարություն
	Տարածքային կառավարման և ենթակառուցվածքների նախարարություն

Կադաստրի կոմիտե

Գեղարքունիքի մարզպետարան

Քաղաքաշինության կոմիտե
	2022 թ.

և

շարու-նակական
	Շրջակա միջավայրի նախարարության «Սևան» ազգային պարկի և համայնքների միջև ընկած սահմաններում առկա անճշտությունները և խնդրահարույց հարցերը կարող են լուծվել և ուղղվել EU4Sevan ծրագրի շրջանակներում նախատեսվող «Սևան» ազգային պարկի կառավարման նոր պլանը կազմելուց և հաստատելուց հետո:

Քաղաքաշինության կոմիտե

Քաղաքաշինության կոմիտեի պատվերով մշակված ՀՀ Գեղարքունիքի մարզի Գեղարքունիք-3, Գեղարքունիք-4 և Գեղարքունիք-8 միկրոռեգիոնալ մակարդակի համակցված տարածական պլանավորման փաստաթղթերի մշակման աշխատանքերի շրջանակում կատարվել են ճշգրտումներ համայնքների սահմանների մասով, քննարկվել, մշակվել և ներկայացվել են ՀՀ կադաստրի կոմիտե՝ որպես լիազոր մարմին:

Քաղաքաշինության կոմիտեի պատվերով մշակվող ՀՀ Գեղարքունիքի մարզի Գեղարքունիք-1, Գեղարքունիք-2,  Գեղարքունիք-5, Գեղարքունիք-6 և Գեղարքունիք-7 միկրոռեգիոնալ մակարդակի համակցված տարածական պլանավորման փաստաթղթերի մշակման աշխատանքերի շրջանակում կատարվում են ճշգրտումներ համայնքների սահմանների մասով, քննարկվում և մշակվում են:

	2.13
	Սևանա լճի ջրհավաք ավազանում առաջացած կեղտաջրերի մաքրում
	Գյուղական առափնյա համայնքներում ժամանակակից լոկալ մաքրման կայանների տեղադրում
	Տարածքային կառավարման և ենթակառուցվաքների նախարարության ջրային կոմիտե

Տեղական ինքնակառավարման մարմիններ

(համաձայնությամբ)
	Շրջակա միջավայրի նախարարություն

Քաղաքաշինության կոմիտե
	2022 թ.

և

շարունակական
	Տարածքային կառավարման և ենթակառուցվածքների նախարարություն

Ջրային կոմիտե

Եվրամիության և Գերմանիայի Դաշնային Հանրապետության տնտեսական համագործակցության և զարգացման նախարարության կողմից համատեղ ֆինանսավորվող «EU4Sevan» ծրագրի շրջանակներում քննարկվել է Սևանա լճի ջրհավաք ավազանում առաջացած կեղտաջրերի մաքրման հարցը։ Խորհրդատուն առաջարկել է Սևանա լճի ջրհավաք ավազանում առաջացած կեղտաջրերի մաքրման երկու հնարավոր լուծում՝

1. Դրախտիկ գյուղի օրինակով, որպես այլընտրանքային լուծում, հատկապես ցուրտ կլիմայական պայմաններով բնակավայրերի համար, կեղտաջրերի մեխանիկական և կենսաբանական մաքրում ապահովող ֆիքսված հատակով ռեակտոր,

2. Ապակենտրոնացված փոքր ԿՄԿ՝ առանձին տնային տնտեսությունների կամ խմբային համակարգի համար՝ տիղմի, ինչպես նաև անասնաֆերմաների մնացորդների կենտրոնացված մշակման հնարավորությամբ։

Ջրային կոմիտեի կողմից այդ տարածաշրջանում ներդրումային ծրագրերի պլանավորման գործընթացում կընդգրկվեն նաև ջրահեռացման ցանցի ընդլայնման, ինչպես նաև բնակավայրերի կոյուղացման և կեղտաջրերի մաքրման ենթակառուցվածքների նախատեսման ծրագրեր։

Շրջակա միջավայրի նախարարություն

Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման հավելվածով հաստատված են 3 միջոցառումներ, որոնք ուղղված են կեղտաջրերի մաքրմանը մասնավորապես՝

1. Կեղտաջրերի նորարարական պիլոտային ծրագրի իրականացում 2000 բ.հ. ցածր համայնքներում (Ախպրաձոր, Մակենիս և Լճավան),

2. Կեղտաջրերի մաքրման նորարական փորձնական ծրագրերի իրականացում 2000 բ.հ.-ից ավել բնակավայրերում (Վարդենիկ, Երանոս, Զոլաքար),

3. Գավառի, Մարտունու և Վարդենիսի ԿՄԿ-ների արդիականացում։

Միջոցառումների կատարման ժամկետը սահմանված է 2022-2027թթ.:

Քաղաքաշինության կոմիտե

Քաղաքաշինության կոմիտեի պատվերով մշակված ՀՀ Գեղարքունիքի մարզի Գեղարքունիք-3, Գեղարքունիք-4 և Գեղարքունիք-8 միկրոռեգիոնալ մակարդակի համակցված տարածական պլանավորման փաստաթղթերի մշակման աշխատանքերի շրջանակում կատարվել են Սևանա լճի ջրհավաք ավազանում առաջացած կեղտաջրերի մաքրման կայանների տեխնոլոգիական սխեմաներ:

Քաղաքաշինության կոմիտեի պատվերով մշակվող ՀՀ Գեղարքունիքի մարզի Գեղարքունիք-1, Գեղարքունիք-2, Գեղարքունիք-5, Գեղարքունիք-6 և Գեղարքունիք-7 միկրոռեգիոնալ մակարդակի համակցված տարածական պլանավորման փաստաթղթերի մշակման աշխատանքերի շրջանակում կատարվում են Սևանա լճի ջրհավաք ավազանում առաջացած կեղտաջրերի մաքրման կայանների տեխնոլոգիական սխեմաներ:

	2.14
	Գավառի, Մարտունու և Վարդենիսի կեղտաջրերի մեխանիկական մաքրման կայաններում կենսաբանական
մաքրման և տիղմի

մշակման կառուցվածքների շինարարության նախագծանախահաշ վային փաստաթղթերի մշակում, կենսաբանա կան մաքրում իրակա նացնող կեղտաջրերի մաքրման կայանների նախագծում
	Կենսաբանական մաքրման և տիղմի մշակման կառուցվածքների նախագծանախահաշվային փաստաթղթերի մշակման և շինարարության ֆինանսավորման

աղբյուրի (աղբյուրների) հստակեցում, գործող մեկ կեղտաջրերի մաքրման կայանում պիլոտային ծրագրով կենսաբանական մաքրման ու տիղմի մշակման կառուցվածքների նախագծանախահաշվային փաստաթղթերի մշակում ու շինարարության իրականացում՝ համապատասխան ֆինանսավորման առկայության

պարագայում
	Տարածքային կառավարման և ենթակառուցվածքների նախարարության ջրային կոմիտե

«Վեոլիա Ջուր» փակ բաժնետիրա-կան ընկերություն (համաձայնությամբ)
	Շրջակա միջավայրի նախարարություն

 
Քաղաքաշինու-թյան կոմիտե

Գիտությունների ազգային ակադեմիա (համաձայնությամբ)
	2022 թ.

և

շարունակական
	Տարածքային կառավարման և ենթակառուցվածքների նախարարություն

Ջրային կոմիտե
Եվրամիության և Գերմանիայի Դաշնային Հանրապետության տնտեսական համագործակցության և զարգացման նախարարության կողմից համատեղ ֆինանսավորվող «EU4Sevan» ծրագրի շրջանակներում մասնագիտացված խորհրդատվական ընկերության կողմից ներկայացվել է Սևանա լճի շրջակայքում կոյուղաջրերի ապակենտրոնացված մաքրման պիլոտային տարբերակների տեխնիկատնտեսական հիմնավորման զեկույց, որի վերաբերյալ Ջրային կոմիտեի կողմից ներկայացվել են առաջարկություններ։

Գավառի ԿՄԿ-ի համար պիլոտային ծրագրի շրջանակներում նախատեսվում է կայանը համալրել կեղտաջրերի պարզեցման HUBER ֆիրմայի կառուցվածքով, որն ավելի արդյունավետ կդարձնի կեղտաջրերի մեխանիկական մաքրման գործընթացը։ Նախագծանախահաշվային փաստաթղթերի ձեռքբերման նպատակով հայտարարված մրցույթը ընթացքում է։ Առաջիկայում նախատեսվում է մրցույթի արդյունքների գնահատում և պայմանագրի կնքման գործընթացի կազմակերպում։

Շրջակա միջավայրի նախարարություն

Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման միջոցառումների ծրագրով նախատեսված է Գավառի, Մարտունու և Վարդենիսի ԿՄԿ-ների արդիականացում միջոցառումը։

	2.15
	Այլընտրանքային ջրային ռեսուրսների օգտագործում, նոր ջրամբարների
նախագծում, կառուցում
	Գեղարքունիքի մարզի Արգիճիի և Աստղաձորի ջրամբարների նախագծում, կառուցում
	Տարածքային կառավարման և ենթակառուց-վածքների նախարարու-թյան

ջրային կոմիտե
	Շրջակա միջավայրի նախարարություն

 
Քաղաքաշինության կոմիտե
	2022 թ.

և

շարու-նակական
	Տարածքային կառավարման և ենթակառուցվածքների նախարարություն

Ջրային կոմիտե
Կառավարության 2021-2026 թվականների գործողությունների ծրագրով, նախատեսվում է Արգիճիի և Աստղաձորի ջրամբարների կառուցումը: Նախագծանախահաշվային փաստաթղթերի ձեռքբերման համար կնքվել է համապատասխան պայմանագիր. ընթանում են նախագծի մշակման աշխատանքները:

Շրջակա միջավայրի նախարարություն
Արգիճի գետի վրա 6,5 մլն մ3 ծավալով և Աստղաձոր գետի վրա 1-1,5 մլն մ3 ծավալով ջրամբարների կառուցման միջոցառումը հաստատված է Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման միջոցառումների ծրագրով։

	2.16
	Սևանա լճի էկոլոգիական կայունությունը չխախտող և լճի ջրային դրական հաշվեկշիռն ապահովող ջրթողումների և անվերադարձ ջրառների տարեկան պլանների ու ընթացիկ գրաֆիկների կազմում և Շրջակա միջավայրի նախարարություն ներկայացում (ապրիլ)
	«Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2022 թվականի տարեկան ծրագիրը հաստատելու մասին» Կառավարության որոշման (այսուհետ` որոշում) հաստատումից հետո` հիմք ընդունելով յուրաքանչյուր տարի համապատասխան ջրօգտագործողների կողմից ներկայացված հայտերը կատարվում է լրացում որոշման հավելվածի «2022 թվականի Սևան-Հրազդան էներգետիկ-իռիգացիոն համակարգից սնվող

ոռոգման ջրանցքների գլխամասային ջրառի

պլան-ժամանակացույցը»

N 2 աղյուսակում
	Տարածքային կառավարման և ենթակառուցվածքների նախարարության ջրային կոմիտե
	Շրջակա միջավայրի նախարարություն

Գիտությունների ազգային ակադեմիա (համաձայնությամբ)

Քաղաքաշինության կոմիտե
	2022 թ.

և

շարու-նակական
	Ջրային կոմիտեի 2022 թվականի հուլիսի 7-ի N 01/07/1946-2022 գրությամբ ներկայացված տեղեկատվության համաձայն 2022 թվականի օգոստոսի 18-ին ընդունվել է «Հայաստանի Հանրապետության կառավարության 2021 թվականի սեպտեմբերի 30-ի N 1584-Ն որոշման մեջ փոփոխություն կատարելու մասին» Կառավարության N1301-Ն որոշումը:

	2.17
	Ըստ տարեկան հաստատված առավելագույն չափաքանակի Սևանա լճից ջրթողումների և ջրառների պլան- ժամանակացույցի կազմում, ներկայացում Շրջակա միջավայրի նախարարություն (ապրիլ)
	«Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2022 թվականի տարեկան ծրագիրը հաստատելու մասին» Կառավարության որոշման (այսուհետ` որոշում) հաստատումից հետո` հիմք ընդունելով յուրաքանչյուր տարի համապատասխան ջրօգտագործողների կողմից ներկայացված հայտերը կատարվում է լրացում որոշման հավելվածի «2022 թվականի Սևան-Հրազդան էներգետիկ-իռիգացիոն համակարգից սնվող

ոռոգման ջրանցքների գլխամասային ջրառի

պլան-ժամանակացույցը»

N 2 աղյուսակում
	Տարածքային կառավարման և ենթակառուցվածքների նախարարության ջրային կոմիտե
	Շրջակա միջավայրի նախարարություն

Գիտությունների ազգային ակադեմիա (համաձայնությամբ)

Քաղաքաշինության կոմիտե
	2022 թ.

և

շարու-նակական
	Ջրային կոմիտեի 2022 թվականի հուլիսի 7-ի N 01/07/1946-2022 գրությամբ ներկայացված տեղեկատվության համաձայն 2022 թվականի օգոստոսի 18-ին ընդունվել է «Հայաստանի Հանրապետության կառավարության 2021 թվականի սեպտեմբերի 30-ի N 1584-Ն որոշման մեջ փոփոխություն կատարելու մասին» Կառավարության N1301-Ն որոշումը:

	2.18
	Ջրօգտագործման պլանների մշակում և հայտերի ներկայացում Շրջակա միջավայրի նախարարություն
	Ջրօգտագործման տարեկան ծրագրերի կազմում՝ ըստ կենցաղային, գյուղատնտեսական և արդյունաբերական պահանջարկի
	Տարածքային կառավարման և ենթակառուցվածքների նախարարության ջրային կոմիտե

Էկոնոմիկայի նախարարություն

Մարզպետարաններ
	Շրջակա միջավայրի նախարարություն

Քաղաքաշինության կոմիտե

 
Էկոնոմիկայի նախարարություն
	2022 թ.

և

շարունակական
	Ջրային կոմիտեի 2022 թվականի հուլիսի 7-ի N 01/07/1946-2022 գրությամբ ներկայացված տեղեկատվության համաձայն 2022 թվականի օգոստոսի 18-ին ընդունվել է «Հայաստանի Հանրապետության կառավարության 2021 թվականի սեպտեմբերի 30-ի N 1584-Ն որոշման մեջ փոփոխություն կատարելու մասին» Կառավարության N1301-Ն որոշումը:

Գեղարքունիքի մարզպետարան

2022 թվականին «Գեղարքունիք» ՋՕԸ-ի կողմից մարզում ոռոգման աշխատանքներ իրականացվել են Գավառ Մարտունի և Վարդենիս համայնքներում՝ մատակարարվել  է 8 մլն 960 հազ մ3 ջուր, որի դիմաց հասույթը կազմել է 98 մլն 564 հազ ՀՀ դրամ, գանձվել է 94 մլն ՀՀ դրամ, կնքվել է 8150 պայմանագիր և ոռոգվել է 1999.84 հա հողատարածք։

	2.19
	Ձկան պաշարների համալրում
	Էնդեմիկ և հազվագյուտ ձկնատեսակների վերարտադրության ապահովում, մանրաձկան բացթողում և ձկների ձվադրման շրջանում որսի արգելում
	Սևանի իշխանի պաշարների վերա- կանգնման և ձկնաբուծության զարգացման հիմնադրամ (համաձայնությամբ)
	Շրջակա միջավայրի նախարարություն
Գեղարքունիքի մարզպետարան
Գիտությունների ազգային ակադեմիա (համաձայնությամբ)
	2022 թ.

և

շարունակական
	Սևանա լճում իշխանի պաշարների վերականգնման նպատակով, ՀՀ Շրջակա միջավայրի նախարարի 2021թ. ապրիլի 13-ի N 120-Ա հրամանով ստեղծված «Սևանա լճում իշխանի պաշարների վերականգնման և ձկնաբուծության զարգացման համալիր ծրագրի շրջանակներում մանրաձկան բացթողման և Սևանա լճի էնդեմիկ ձկնատեսակների վերականգնման միջոցառումների ծրագրի մշակման ու իրականացման գործընթացների համակարգման նպատակով» աշխատանքային խմբի հետ համատեղ 2022 թվականի ընթացքում իրականացրել է շուրջ 15500 հատ ամառային իշխանի 5 գրամ միջին քաշով և 163000 հատ գեղարքունի իշխանի 1 գրամ միջին քաշով  մանրաձկների բացթողում:
Բացթողումն իրականացվել է Գեղարքունիքի մարզի Ծակքար և Գավառագետ գետերի ստորին հոսանքներում:

	2.20
	«Սևան» ազգային պարկի պահպանություն, պարկում գիտական ուսումնասիրությունների և անտառ տնտեսական աշխատանքների կատարման ծառայություններ
	Պարկի տարածքի բնական էկոհամակարգերի, լանդշաֆտային ու կենսաբանական բազմազանության, գենոֆոնդի, բնության ժառանգության պահպանություն, վերարտադրություն, գիտական ուսումնասիրություններ և շրջակա միջավայրի դիտանցի իրականացում, հետազոտման տեխնոլոգիաների կիրառություն
	Շրջակա միջավայրի նախարարություն
	Գիտությունների ազգային ակադեմիա (համաձայնությամ)

Քաղաքաշինության կոմիտե
	2022 թ.

և

շարունակական
	Սևան ազգային պարկ ՊՈԱԿ-ի մասնաճյուղերի աշխատակիցների և հատուկ նշանակության ջոկատի կողմից իրականացվել է ամենօրյա, ինչպես նաև արագ արձագանքման խմբի կողմից շուրջօրյա հսկողություն՝ անտառային օրենսդրության խախտումների և այլ բնապահպանական խախտումների կանխարգելման, հայտնաբերման ուղղությամբ: 2022 թվականի ընթացքում արձանագրվել է 105 բնապահպանական խախտման դեպք, որից 43-ը՝ ապօրինի ծառահատման, 3-ը՝ ապօրինի ձկնորսության, 28-ը՝ ռելիեֆի խախտման և 17-ը՝ ապօրինի շինարարության, 2-ը՝ ապօրինի տաղավարների տեղադրման 2-ը՝ ապօրինի արածեցման, 2-ը՝ խեցգետնաորսիչների հայտնաբերման և 8-ը՝ ապօրինի տիրազուրկ ձկնորսական ցանցերի հայտնաբերման դեպք: Առգրավվել է 187 ձկնորսական պոլիէթիլային ցանց, որոնք հանձնվել են ՊՈԱԿ-ի պահեստ հետագա ոչնչացման համար: Հայտնաբերված բոլոր իրավախախտումների վերաբերյալ կազմվել են արձանագրություններ և ուղարկվել են իրավասու մարմիններին՝ համապատասխան ընթացք տալու համար:

Պարկի մասնաճյուղերի տարածքներում ամառային բարձր ջերմային ֆոնի հետ կապված սահմանվել է բարձր հսկողության ռեժիմ, հետևողականորեն իրականացվել են հակահրդեհային կանոնների պահպանման միջոցառումները: Հակահրդեհային կարողությունները բերվել են առաջին կարգի աստիճանի պատրաստվածության: 2022թ. ընթացքում պարկի տարածքում արձանագրվել է 13 հրդեհի դեպք: Հրդեհները եղել են փոքրամասշտաբ և արագ արձագանքման արդյունքում ՊՈԱԿ-ի ավագ տեսուչների և հրշեջ փրկարարական ծառայության աշխատողների կողմից մարվել է:

Հաշվետու տարում հիդրոկենսաբանի կողմից ուսումնասիրվել է Սևանա լիճ թափվող Լիճք, Գավառագետ, Մարտունի, Կարճաղբյուր, Վարդենիկ, Ծակքար, Արգիճի, Ձկնագետ և Դրախտիկ գետերի տարբեր հատվածների ջրերում 20օC-ում և 7օC-ում աճող սապրոֆիտ մանրէների թվաքանակը և կոլի-ինդեքսը (աղիքային ցուպիկների խմբի մանրէների քանակը 1լ ջրում): Զուգահեռ ուսումնասիրվել է ջրում լուծված թթվածնի և օրգանակ նյութի պարունակությունը` ըստ պերմանգանատային օքսիդացման արժեքի: 20օC-ում և 37օ C-ում աճող սապրոֆիտ մանրէների հարաբերակցության արժեքի հիման վրա որոշվել է գետի ինքնամաքրման ինտենսիվությունը: Մանրէաբանական հետազոտությունների արդյունքներից ելնելով` կատարվել է գետերի ջրերի որակի գնահատում: Մանրէաբանական հետազոտություններ են իրականացվել նաև Փոքր Սևանի` հանգստացողներով առավել ծանրաբեռնված լողափերի ջրերում սանիտարական վիճակի գնահատման համար:

Ուսումնասիրությունների արդյուներից պարզ է դարձել, որ գետերը` համայնքների տարածքներով հոսելիս հիմնականում աղտոտված են ֆեկալ-տնտեսական և գյուղատնտեսական հոսքաջրերով: Սապրոֆիտ մանրէների միջոցով իրականացվող ինքնամաքրման գործընթացը ակունքից դեպի գետաբրան նվազել է (31-3,8)` բացառությամբ Արգիճի գետի (12): Դրախտիկ գետում այն գրեթե չի փոխվել (14-14,8): Մանրէներով առավել աղտոտված են եղել Մարտունի, Վարդենիկ, Ծակքար և Կարճաղբյուր գետերը: Համաձայն կոլի-ինդեքսի արժեքերի` Ձկնագետ, Մարտունի, Կարճաղբյուր, Արգիճի, Վարդենիկ և Դրախտիկ գետերի վերին հոսանքներում ջուրը գնահատվել է, որպես մաքուր, իսկ Կարճաղբյուր գետում` բավարար մաքուր: Գետաբերանի հատվածներում Արգիճի և Ծակքար գետերի ջրերը դասվել են բավարար մաքուր, Դրախտիկ և Լիճք գետերը` թույլ աղտոտված, Գավառագետ և Ձկնագետ գետերը` չափավոր աղտոտված, իսկ Մարտունի, Կարճաղբյուր և Վարդենիկ գետերը` կեղտոտ ջրերի դասին:

Սևանա լճում ուսումնասիրվել է սիգի, իշխանի, կարասի, խեցգետնի կենսաբանական վիճակը, պոպուլյացիայի չափատարիքային կազմը:

2022թ. Սևանա լճում սիգի արդյունագործական որսի ժամանակ ձկնաբանական ուսումնասիրություններ են իրականացվել փոքր Սևանի՝ Հայրավանք, Թերակղզի, Լճափ, Շորժա, Ծովազարդ և մեծ Սևանի՝ Լիճք, Արծվանիստ, Ծափաթաղ, Երանոս, Զոլաքար, Ջիլ և Նորատուս համայնքների ջրային տարածքներում, որոնք հանդիսանում են սիգի ինտենսիվ արդյունահանման վայր: Իրականացվել է սիգի պոպուլյացիոն ու կենսաբանական ցուցանիշների, նրանց գիրացող վտառի ուսումնասիրություն (գծային և քաշային աճ, չափատարիքային կազմ, տարածական տեղաբաշխման հետազոտություններ):

«Սևան» ազգային պարկ» ՊՈԱԿ-ի ջրածածկ անտառտնկարկների մաքրման աշխատանքների իրականացման նպատակով տնօրենի 2022թ. մարտի 1-ի №104-Լ հրամանով ջրածածկի ենթակա տարածքների անտառտնկարկերի մաքրման աշխատանքների իրականացման համար ՊՈԱԿ-ի Մարտունու մասնաճյուղի Վարդենիկ տեղամասի 4-րդ պահաբաժնի 24-րդ, 25-րդ և 26-րդ քառակուսիների համար դուրս է գրվել անտառհատման տոմս՝ 203,335 խիտ/խմ ծավալով:

«Սևան» ազգային պարկ» ՊՈԱԿ-ի տնօրենի 2022թ. հուլիսի 26-ի №355-Ա հրամանի համաձայն՝ Մարտունու մասնաճյուղում կազմակերպվել են ջրածածկ և ջրածածկման ենթակա տարածքների մաքրման արդյունքում մթերված փայտանյութի (շինափայտի և վառելափայտի) արտահանման աշխատանքները: Մաքրման աշխատանքների արդյունքում գոյացած փայտանյութի մնացորդը 31.12.2022թ. դրությամբ կազմում է 173,84մ³ շինափայտ, 385,94մ³ չխտացված վառելափայտ, 1583,52մ³ պահեստային ջախ: Համաձայն շրջակա միջավայրի նախարարի տեղակալի №Ն/16.10/9964 հանձնարարականի և Սևան ազգային պարկ ՊՈԱԿ-ի տնօրենի պ/կ-ի 2022 թվականի դեկտեմբերի 2-ի №549-Լ հրամանի՝ հաստատվել է սանիտարական հատումների տարեկան ծավալը։

Սանիտարական հատումների արդյունքում գոյացած փայտանյութի մնացորդը 31.12.2022 թ.-ի դրությամբ կազմում է 52,975մ³ շինափայտ, 536,152մ³ չխտացված վառելափայտ, 203.342մ³ պահեստային ջախ:

«Սևան» ազգային պարկ» ՊՈԱԿ-ի տնօրենի 2022թ. ապրիլի 25-ի N 205-Լ հրամանի համաձայն ՊՈԱԿ-ի մասնաճյուղերում՝ բոլոր պահաբաժիններում 2022թ. մայիսի 2-ից մայիսի 31-ը ընթացել են գարնանային հերթական և վերահսկողական ստուգումները:

«Սևան» ազգային պարկ» ՊՈԱԿ-ի տնօրենի 2022թ. հոկտեմբերի 27-ի N 506-Լ հրամանի համաձայն ՊՈԱԿ-ի մասնաճյուղերում՝ բոլոր պահաբաժիններում 2022թ. հոկտեմբերի 28-ից նոյեմբերի 18-ը ընթացել են աշնանային հերթական և վերահսկողական ստուգումները:  Ստուգումների վերաբերյալ ամփոփ տեղեկագրերը ներկայացվել են շրջակա միջավայրի նախարարություն, իսկ հայտնաբերված խախտումները ներկայացվել են ոստիկանություն և ԲԸՏՄ համապատասխան ընթացք տալու համար:

	2.21
	Ապօրինի աղբավայրերի գոյացման գործընթացի կանխման և վերահսկողության իրականացման ուղղությամբ միջոցների ձեռնարկում, գույքագրման տվյալների համաձայն լուծարման ենթակա աղբավայրերի ռեկուլտիվացիոն աշխատանքների կատարում
	Աղբավայրերի բարեկարգում և կանոնավոր աղբահանության կազմակերպում, աղբահավաք

7-15 հարթակների նախագծում և կառուցում, ժամանակավոր օգտագործման նպատակով
	Տարածքային կառավարման և ենթակառուցվածքների նախարարություն
	Քաղաքաշինության կոմիտե

Շրջակա միջավայրի նախարարություն

Բնապահպանության և ընդերքի տեսչական մարմին

Գեղարքունիքի մարզպետարան

Քաղաքաշինության կոմիտե

Գիտությունների ազգային ակադեմիա (համաձայնությամբ)
	2022 թ.

և

շարունակական
	Տարածքային կառավարման և ենթակառուցվածքների նախարարություն
ՀՀ 2023 թվականի պետական բյուջեով նախատեսվել Է Կոտայք և Գեղարքունիք մարզերի աղբանոցների փակման համար անհրաժեշտ ֆինանսական միջոցներ։

Քաղաքաշինության կոմիտե

ՀՀ քաղաքաշինության կոմիտեի պատվերով մշակված ՀՀ Գեղարքունիքի մարզի Գեղարքունիք-3, Գեղարքունիք-4 և Գեղարքունիք-8 միկրոռեգիոնալ մակարդակի համակցված տարածական պլանավորման փաստաթղթերի մշակման աշխատանքերի շրջանակներում ներառվել են ՀՀ Գեղարքունիքի մարզի համար մշակված աղբավայրերի ուրվագծերում նախատեսված աղբավայրերը, որոնք նախատեսված են կոնսերվացման և ռեկուլտիվացման՝ մինչև Հրազդան համայնքի կենտրոնացված աղբավայրի նախատեսումը:

Գեղարքունիքի մարզպետարան

Նախկինում փաստագրված 138 աղբանոց աղբակույտերից 109-ը փակվել են։ Ապօրինի աղբավայրեր չկան:
Բնապահպանության և ընդերքի տեսչական մարմին

2022 թվականի ընթացքում Բնապահպանության և ընդերքի տեսչական մարմնի կողմից իրականցված վերահսկողական և պլանային ստուգումների արդյունքում հարուցվել է 4 վարչական վարույթ. Ընդհանուր առմամբ նշանակվել է 600.000 (վեց հարյուր հազար) ՀՀ դրամի չափով վարչական տուգանք, ինչպես նաև իրավախախտների կողմից ձեռնարկվել են անհրաժեշտ միջոցառումներ՝ տարածքների մաքրման ուղղությամբ:

Մեկ դեպքով՝ «Սևան» ազգային պարկ» ՊՈԱԿ-ի տարածքում արձանագրվել է անհայտ անձի կողմից աղբի ապօրինի կուտակում: Նյութերը ներկայացվել են Ոստիկանությանը՝ իրավախախտում կատարած անձի (անձանց) ինքնությունը պարզելու և գործի հետագա ընթացքը որոշելու համար:

	2.22
	Սևանա լճի և նրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակների և արդյունագործական որսի որակի բնութագրերի սահմանում` համաձայն հավելվածի
	«Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2022 թվականի տարեկան ծրագիրը հաստատելու մասին» Կառավարության որոշման (այսուհետ` որոշում) հաստատումից հետո` հիմք ընդունելով նախորդ տարվա

«Սևանա լճում և նրա ջրհավաք ավազանում ձկան և խեցգետնի պաշարների հաշվառում» միջոցառման ամփոփ արդյունքները, կատարվում է լրացում որոշման հավելվածի «Սևանա լճում ձկան և խեցգետնի արդյունագործական որսի տարեկան առավելագույն չափաքանակները և արդյունագործական

որսի որակի

բնութագրերը» N 1 աղյուսակում
	Շրջակա միջավայրի նախարարություն
	Գիտությունների ազգային ակադեմիա (համաձայնությամբ)

Քաղաքաշինության կոմիտե
	2022 թ.
	ՀՀ կառավարության 2022 թվականի մարտի 31-ի «2019 թվականի նոյեմբերի 21-ի N 1667-Ն որոշման մեջ լրացումներ և 2021 թվականի սեպտեմբերի 30-ի N1584-Ն որոշման մեջ փոփոխություններ կատարելու մասին» փոփոխություններ կատարելու մասին» N 426-Ն և 2022 թվականի օգոստոսի 24-ի «ՀՀ կառավարության 2021 թվականի սեպտեմբերի 30-ի N 1584-Ն որոշման մեջ փոփոխություններ կատարելու մասին» որոշումներով հաստատվել է Սևանա լճում ձկան եվ խեցգետնի արդյունագործական որսի տարեկան առավելագույն չափաքանակները և արդյունագործական որսի որակի բնութագրերը։

	2.23
	Ջրային պաշարների հաշվառում, նոր ջրային հաշվեկշռի կազմում
	1) Համալիր ուսումնասիրությունների կատարման միջոցով հաշվառել Սևանա լճի ջրհավաք ավազանի ջրային պաշարները, ջրային հաշվեկշռի հաշվարկման նոր մեթոդիկայով ճշգրտել
Սևանա լճի ջրային հաշվեկշիռը,

2) Լճի ծավալի փոքրացման ջերմունակության ու կլիմայական տարրերի փոփոխության հետ կապված գոլորշիացման ցուցանիշների
ճշգրտում
	Շրջակա միջավայրի նախարարություն
	Գիտությունների ազգային ակադեմիա (համաձայնությամբ)
	2022 թ.

և

շարու-նակական
	Շրջակա միջավայրի նախարարություն
Համաձայն Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման 2-րդ կետի 13-րդ ենթակետի․յուրաքանչյուր տարվա վերջում, Շրջակա միջավայրի նախարարության «Հիդրոօդերևութաբանության և մոնիթորինգի» պետական ոչ առևտրային կազմակերպությունը կազմում է Սևանա լճի տարեկան ջրային հաշվեկշիռը:

	2.24
	Սևանա լճի ջրհավաք ավազանի խախտված հողատեսքերի
վերականգնում
	Էրոզացված և խախտված հողերի վերականգնում
	Տարածաշրջանի հողօգտագործողներ
	Շրջակա միջավայրի նախարարություն
	2022 թ.

և

շարունակական
	Միջազգային դրամաշնորհների հնարավոր ֆինանսավորմանն է ներկայացվել Սևանա լճի հարող տարածքում քրոմի պաշարների ուսումնասիրման արդյունքում առաջացած ընդերքօգտագործման թոփոնների լքված լցակույտերի երեք տեղամասերի ռեկուլտիվացման աշխատանքների առաջարկը:

ԳՄՀԸ-Ն Էկոսերվ (Ecoserve) և EU4Sevan ծրագրերի համատեղ ջանքերով իրականացվում է «Անասնակերի արտադրությունը և արոտների բարելավումը որպես COVID-19 համավարակի մեղման միջոցառում» ծրագիրը, որի շրջանակներում 250հա նախկինում անմշակ վարելահողերը դրվել են կերարտադրության տակ, իսկ 60հա դեգրադացված արոտներ վերականգնվելու են։ Այս աշխատանքների նպատակը հողերի հետագա դեգրադացիայի և հողատարման կանխումն է։ Մարտունի խոշորացված համայնքի Ծովինար բնակավայրի հարակից տարածքում հիմնվել է 3,5հա ագրոանտառ՝ կազմված անտառային և պտզատու ծառաթփատեսակներից, դեգրադացված գյուղատնտեսական հողատեսքերի վերականգնման նպատակով։

	2.25
	Էկոլոգիական գոտիների սահմանների ճշգրտում և հողերի օգտագործման սխեմաների կազմում
	● էկոլոգիական գոտիների ճշգրտում

● հողերի գոտիավորման և օգտագործման սխեմաների

կազմում
	Էկոնոմիկայի նախարարություն

Քաղաքաշինութ-

յան կոմիտե
	Շրջակա միջավայրի նախարարություն

Էկոնոմիկայի նախարարություն

Կադաստրի կոմիտե
	2022 թ.

և

շարունակական
	էկոլոգիական գոտիների սահմանների ճշգրտման և հողերի օգտագործման սխեմանների կազմման աշխատանքները կիրականացվեն «Սևան» ազգային պարկի կառավարման պլանի անհրաժեշտ վերլուծության և մշակման իրականացում» ծրագրի (EU4Sevan) շրջանակներում:

	2.26
	Սևանա լճի և դրա ջրհավաք ավազանի տարածքում մարզերի և համայնքների՝ ըստ ոլորտների սոցիալ- տնտեսական զարգացման երկարաժամկետ
ծրագրերի մշակում
	Արդյունաբերության, գյուղատնտեսությանտրանսպորտի, էներգետիկայի, կապի, տուրիզմի, քաղաքաշինության և բնապահպանության ոլորտների զարգացման միջոցառումների մշակում
	Էկոնոմիկայի, Բարձր տեխնոլոգիական արդյունաբերության և Շրջակա միջավայրի նախարարություններ

Քաղաքաշինության կոմիտե
	Գեղարքունիքի մարզպետարան
	2022 թ.

և

շարունակական
	Բարձր տեխնոլոգիական արդյունաբերության նախարարություն
2022 թվականի ընթացքում ՀՀ բարձր տեխնոլոգիական արդյունաբերության նախարարությունը նոր կապուղիների կառուցման գործընթացի շրջանակներում ՀՀ համայնքներում ինտերնետ կապի հասանելիությունն առավելագույնս ապահովելու համար համայնքների կողմից մրցույթներ հայտարարելու նպատակով՝ մշակել է մրցութային փաթեթների տեխնիկական առաջադրանքի օրինակելի ձև, որը 2022 թվականի փետրվար ամսին ներկայացվել է ՀՀ տարածքային կառավարման և ենթակառուցվածքների նախարարությանը:

Գեղարքունիքի մարզպետարան

Նախատեսվում է Լճաշեն-Սևանի թերակղզի (Ճեմուղու) կառուցում:

	2.27
	Արտադրական և կենցաղային թափոնների տեղադրման համակարգի կատարելագործում
	Գեղարքունիքի և Կոտայքի մարզերի բոլոր բնակավայրերում ներդնել ԵՄ չափանիշներին համապատասխան աղբահանության ինտեգրված համակարգ, ՀՀ Գեղարքունիքի մարզի բնակավայրերում կուտակվող աղբը տեղափոխել Հրազդանում կառուցվող սանիտարական
աղբավայր, ինչպես նաև փակել բոլոր գործող աղբանոցները
	Տարածքային կառավարման և ենթակառուցվածքների նախարարություն
Կոտայքի մարզպետարան
Գեղարքունիքի մարզպետարան
	Շրջակա միջավայրի նախարարություն
	2022 թ.

և

շարունակական
	Տարածքային կառավարման և ենթակառուցվածքների նախարարություն
Վերակառուցման և զարգացման եվրոպական բանկի-ի (ՎԶԵԲ) աջակցությամբ իրականացվող «Կոտայքի և Գեղարքունիքի մարզերի կոշտ կենցաղային թափոնների կառավարում» ծրագրի շրջանակներում ավարտական փուլում են հանրապետության առաջին սանիտարական աղբավայրի կառուցման աշխատանքները։ Դրա հետ մեկտեղ մշակվել են երկու մարզի բոլոր բնակավայրերի աղբահանության սխեմաները։

	2.28
	Սևանա լճի էկոհամակարգի վերականգնման գիտահետազոտական աշխատանքների համապարփակ ծրագրերի մշակում
	Էկոհամակարգի վերականգնման և կայուն օգտագործման գիտական հիմունքների մշակում՝
«Սևանա լճի էվտրոֆացման մեխանիզմների գնահատում և «ծաղկման» երևույթների դեմ պայքարի մեթոդների մշակում» ծրագիր
	ՀՀ ԳԱԱ Սևանա լճի պահպանության փորձագիտական հանձնաժողով (համաձայնությամբ)

Գիտությունների

ազգային ակադեմիա (համաձայնությամբ)
	Շրջակա միջավայրի նախարարություն
	
	Գիտությունների ազգային ակադեմիա
«Սևանա լճի էվտրոֆացման մեխանիզմների գնահատում և «ծաղկման» երևույթների դեմ պայքարի մեթոդների մշակում» նպատակային ծրագրի շրջանակներում 2022 թվականին իրականացվել են Սևանա լճի հիդրոէկոլոգիական հետազոտություններ։ Հետազոտություններն իրականացվել են ջրակենսաբանական, հիդրոքիմիական, գենետիկական և նպատակային սորբենտի ուղղություններով: Իրականացվել են լճի ջրերի «ծաղկմանը» նպաստող հիդրոքիմիական, հիդրոֆիզիկական գործոնների հետազոտում, միջավայրից միկրոօրգանիզմների, միկրոջրիմուռների, ցիանոբակտերիաների կլանման և հեռացման նպատակով նպատակային սորբենտի ընտրություն, վերջինիս ակտիվացում, ազդեցության արագության մեծացում, մանրէաբանական ցուցանիշների հիման վրա ջրի մաթրման արդյունավետության գնահատում։




Հայաստանի Հանրապետություն ֆինանսների նախարարություն 

